
ገጽ  5ገጽ  5

ዜናዜና

ሄንሪ ሄንሪ 
ስቲምሶን ስቲምሶን 
- ንከተማ - ንከተማ 
ክዮቶ ካብ ክዮቶ ካብ 

......

ኩነተ ብከላ ባዜቃ ኣብ ሃገርናኩነተ ብከላ ባዜቃ ኣብ ሃገርና ካብ ካብ 
ሰነዳት ሰነዳት 

ስእልታት ስእልታት 
ሰውራሰውራ

ውድድር ኣትለቲክስ ውድድር ኣትለቲክስ 
...ተዛዚሙ...ተዛዚሙ

ገጽ  4ገጽ  4ገጽ  3ገጽ  3ገጽ  2ገጽ  2 ገጽ  8ገጽ  8

ላዕለዋይ ልኡኽ ኤርትራ፡ ግብጺ ኣብ እተአንግዶ ዘላ ‘መጋባእያ ንግዲ’ ተሳቲፉ
ብሓላፊ ቁጠባዊ ጉዳያት ኣቶ 

ሓጐስ ገብረሂወትን ሚኒስተር ንግድን 
ኢንዳስትሪን ኣቶ ነስረዲን መሓመድ-
ሳልሕን ዝቘመ ላዕለዋይ ልኡኽ ኤርትራ፡ 
ካብ 2 ክሳብ 3 ጥቅምቲ ግብጺ ኣብ 
እተአንግዶ ዘላ ‘መጋባእያ ንግዲ 
ኣልዓለሜን’ ተሳቲፉ።

ኣብ’ዚ መጋባእያ፡ መራሕቲ ሃገራትን 
ወከልቲ መንግስታትን፣ ላዕለዎት ሰብ-መዚ 
ኣህጉራውያንን ዞባውያንን ፋይናንስያዊ 
ትካላት፣ ከምኡ’ውን ቀንዲ መሻርኽቲ 
ልምዓት ኣፍሪቃ ብቐንዱ ድማ ኣብ 
ጽላታት ትሕተ-ቅርጺ፡ ንግድ፡ ማዕድን፡ 
ቴክኖሎጂካዊ ምህዞ፡ ጥዕናን ሓድሽ 

ኢንዱስሪታትን ይሳተፉ ኣለዉ።

ጐኒ-ጐኒ’ዚ፡ ላዕለዋይ ልኡኽ ኤርትራ 
ብዓርብ 2 ጥቅምቲ ምስ ፕረዚደንትን 
ኣቦ-መንበር ቦርድ ዳይረክተራትን ባንክ 
ሰደድን እታውን ኣፍሪቃ (Afreximb-
bank) ዶ/ር ጆርጅ ኤሎምቢ ተራኺቡ፡ 
ኣብ መንጐ ባንክታት ኤርትራን እቲ 
ባንክን ዝጸንሐ ምስጉን ዝምድናታት 
ኣህጉራዊ ባንካዊ ኣገልግሎት ዘተኰረ ዘተ 
ኣካዪዱ።

ኣብ’ቲ ርክብ፡ ነቲ ዘሎ ንምስፋሕን 
ሓድሽ ኣገልግሎት ምወላ ዝተፈላለየ 
ፕሮጀክትታት ንምጅማርን ኣብ ስምምዕ 
ተበጺሑ።

ፕረዚደንት ኢሳይያስን ፕረዚደንት ኣልሲሲን፡ ኣብ ምምዕባል ክልተኣዊ ዝምድናታትን ሓባራዊ 
ኣገዳስነት ኣብ ዘለዎም ጉዳያትን ዘተኰረ ዓሚቚ ዘተ ኣካዪዶም

ፕረዚደንት ኢሳይያስ ኣፈወርቂን 
ፕረዚደንት ዓብደልፋታሕ ኣልሲሲን 
ትማሊ ኣብ ሰዓታት ፍርቂ መዓልቲ 
ኣብ ከተማ ሓዳስ ኣልዓለሜን ኣብ 
ዝገበርዎ ርክብ፡ ኣብ ምምዕባል ክልተኣዊ 
ዝምድናታት ኤርትራን ግብጽን፡ ዞባውን 
ኣህጉራውን ምዕባለታት፡ ከምኡ’ውን 
ሓባራዊ ኣገዳስነት ዘለዎ ካልእ ጉዳያትን 
ዘተኰረ ዓሚቚ ዘተ ኣካዪዶም።

ኣብ’ቲ ርክብ፡ ፕረዚደንት ኢሳይያስ፡ 
ንዞባዊ ምዕባለታት ብዝምልከት፡ 

ልኡላውነትን ግዝኣታዊ ሓድነትን ሃገራት 
ክኽበር፣ ከምኡ’ውን ዘይምትእትታው 
ኣብ ውሽጣዊ ጉዳያተን ኣብ ዝብል 
መትከላት፡ ኤርትራን ግብጽን ንጹር 
ኣርኣእያን ተመሳሳሊ መርገጺታትን 
ከምዘለወን ብምጥቃስ፡ ፕረዚደንት 
ኣልሲሲ ንምምዕባል ክልተኣዊ 
ዝምድናታትን ምትሕብባር ኣብ 
ዝተፈላለየ መዳያትን - ንረብሓታት 
ክልቲኡ ሃገራትን ህዝብታትን ብዘስምር 
ብዝበለጸ ክድፋኣሉ ብወገን ሃገሩ ንዘሎ 
ድሌትን ድልውነትን ደጊሙ ምርግጋጹ 

ምስጋና ኣቕሪቡ።
ፕረዚደንት ኣልሲሲ ብወገኑ፡ ግብጺ 

ምስ ኤርትራ ንዘለዋ ዓሚቚ ታሪኻዊ 
ዝምድና፡ ምትእስሳርን ጥቡቕ ስትራተጅን 
ዓቢ ግምት ከምእትህቦ ብምጥቃስ፡ ኣብ 
መጻኢ ኣብ’ዚ ጽቡቕ ዝምድናታት 
ዝተሰረተ ትግባረ ፕሮጀክታት ልምዓትን 
ቁጠባዊ ሽርክነትን ብቐንዱ ኣብ’ቲ 
ቀዳምነት ዝወሃቦ ጽላታት ንምርግጋጽ 
ብዝለዓለ ከምዝስራሕ ገሊጹ።

ኣብ’ቲ ርክብ፡ ብወገን ኤርትራ ሓላፊ 

ቁጠባዊ ጉዳያት ኣቶ ሓጐስ ገብረሂወትን 
ሚኒስተር ንግድን ኢንዳስትሪን ኣቶ 
ነስረዲን መሓመድ-ሳልሕን፣ ብወገን 
ግብጺ ድማ ሚኒስተር ጉዳያት ወጻእን 
ኣህጉራዊ ምትሕግጋዝን ዶ/ር በድር 
ዓብደልዓጢ ተረኺቦም ነይሮም።

ፕረዚደንት ኢሳይያስ ኣፈወርቂ፡ 
ብዕድመ ፕረዚደንት ዓብዱልፋታሕ 
ኣልሲሲ፡ ናይ ስራሕ ምብጻሕ ንምፍጻም 
ትማሊ 3 ጥቅምቲ ኣብ ሰዓታት ንግሆ’ዩ 
ናብ ግብጺ ገይሹ።

ፕረዚደንት ኢሳይያስ፡ ሎሚ 4 
ጥቅምቲ ኣብ ከተማ ሓዳስ ኣልዓለሜን 
ኣብ ዝካየድ፡ ኣብ ሓባራዊ ጸጥታን 
ርግኣትን ከምኡ’ውን ሽርክነታዊ 
ምትሕብባር ኣብ ዝዝቲ ዋዕላ መራሕቲ 
ሃገራት ክሳተፍ’ዩ።

እዚ ዋዕላ’ዚ፡ መቐጸልታ ናይ’ቲ 
ብዝተፈላለየ መልክዓት ክካየድ ዝጸንሐ፡ 
ንዝሰፍሐ ጎዶቦና ማለት ዞባ ቀይሕ 
ባሕሪ፡ ወሽመጥ ዓደን፡ ወሽመጥ ዓረብን 
ተፋሰስ ኒልን ዝሽፍን ርክባት’ዩ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

መልእኽቲ  ብምኽንያት 
ኣህጉራዊ መዓልቲ መማህራን

ሎሚ ዓመት - 5 ጥቅምቲ ኣህጉራዊ መዓልቲ መማህራን፡ “ኣብ ጐድኒ 
መማህራን ብምቛም፡ ደረጃኦም ክብ ነብል!” ብዝብል ቴማ፡ ብደረጃ ዓለም 
ንመበል 33 ጊዜ ብደረጃ ሃገርና ድማ ንመበል 30 ጊዜ እትዝከር ዘላ ዕለት 
እያ። እዛ ዕለት’ዚኣ፡ ብዝተፈላለዩ ቴማታት ብቐጥታ ይኹን ብተዘዋዋሪ ኣብ 
ምምሃር-ምስትምሃር ንዝተዋፈሩ ዜጋታትን ትካላትን ከቢድ ሓላፍነት እተሰክም 
ዕለት እያ። ነዚ ሓላፍነት እዚ ንምውጻእ፡ ሓያል ጎድኒ ንምዕቃብን ድኹም ጎድኒ 
ንምፍዋስን ከምኡ’ውን ንመጻኢ ንምጥማትን፡ ሕሉፍ ኩነታትና ምግምጋም 
ሓያል ጻዕሪ ምግባር የድሊ።

ብ 1958 ዝተመስረተ ማሕበር መማህራን ኤርትራ፡ ካብ 1996  ጀሚሩ  ኣብ 
ዩኔስኮ (UNESCO) ኣባል ዓለማዊ ውድብ ትምህርቲን ዞባ ኣፍሪቃን ኮይኑ፡ 
ኣስታት 30,000 ኣባላት ኣለዉዎ። ቀንዲ ዕላማ ማሕበር መማህራን ኤርትራ፡ 
ሞያዊ ዓቕሚ መማህራን ክብ ብምባል ብኹለንትናኡ ብቑዕ ዜጋ ምፍራይ 
እዩ። ስለዝኾነ’ዩ ድማ ማሕበር መማህራን ኤርትራ ብደረጃ ሃገርን ጨንፈር 
ማሕበር ዞባታትን፡ ሞያዊ ዓቕሚ መማህራን፡ ሓለፍቲ ኣብያተ ትምህርቲ፡ 
ሱፐርቫይዘራትን ካልኦት ሓለፍቲ ትምህርቲን ክብ ኣብ ዘብሉ ስልጠናታት፡ 
ዓውደ-ዘተታትን ኣስተምህሮታትን ብምውዳብ ንጥፈታቱ ዘሰላስል ዘሎ።  

ዝድለ ዕብየትን ምዕባለን ሓንቲ ሃገር ዝረጋገጽ፡ በቲ ኣብታ ሃገር ዝወሃብ 
ዓይነት ትምህርቲ ስለዝኾነ፡ ህዝብን መንግስትን ኤርትራ ንጽላት ትምህርቲ  
ቀዳምነት ብምሃብ ገዚፍ ፋይናንሳውን ጉልበታውን ወፍሪ ይገብሩ ኣለዉ። 
ከም ውጽኢት ናይዚ ገዚፍ ወፍሪ፡ ትካላት ትምህርቲ ካብ ቅድመ-ትምህርቲ 
ክሳብ ላዕለዋይ ደረጃ ኣብ ኩሉ ኩርናዓት ሃገርና ተዘርጊሐን ይርከባ። በዚ 
መንጽር፡ መማህራን ኣብ ኩሉ ጫፋት ኤርትራ ተመዲቦም፡ ንዘጋጥሙ ክሊማዊ፡ 
ማሕበራውን ቁጠባውን ብድሆታት ተጻዊሮም ስርሖም የሰላስሉ ኣለዉ።

እቲ ዝድለ ዓይነታዊ  ለውጢ ኣብ ትምህርቲ ንምምጻእ፡ ከቢድ ወፍሪን ጻዕሪን 
ናይ ኩሎም ዝምልከቶም ኣካላትን መሻርኽቲን ዝተወሃሃደ ስራሕ ዝሓትት’ኳ 
እንተኾነ፡ እቲ ቀንዲ ተዋሳኣይን ወሳኒን ግን መምህር ስለዝኾነ፡ ኣብ ጎድኑ 
ብምቛም ሞያውን ማሕበራውን ቦታኡን ደረጃኡን ክብ ኣብ ምባል ጻዕርና 
ነሐይል።

ካብ ነዊሕ እዋን ኣትሒዙ፡ እቲ ዝድለ ዓይነታዊ ለውጢ ኣብ ትምህርቲ 
ንምምጻእ ዝካየድ ዘሎ ጻዕሪ ብዝሓሸ ናህሪ ብምቕጻል፡ ንምምሃር-ምስትምሃር 
ጥጡሕ ባይታ ንምፍጣር ዝግበር ዘሎ ስራሕ ክሕይል ይግባእ። ኣብ መሰረታዊ 
ትምህርቲ ለውጢ ንምምጻእ ዝግበር ዘሎ ወፍሪ፡ ንላዕለዋይ ደረጃ መሰረት 
ስለዝኾነ ኣበርቲዕካ ክድፋኣሉ ይግባእ። 

ኣብ ሃገርና ካብ ዝተሓተ ክሳብ እቲ ዝለዓለ ደረጃ ትምህርቲ ብናጻ ዝወሃብ 
ጸጋ ስለዝኾነ፡ ወለዲን ተማሃሮን ነዚ ብምርዳእ ክረብሑሉ ዘለዎም ጉዳይ’ዩ። 
እዚ ረብሓ’ዚ ኣብ መወዳእታ ረብሓ ሃገር ስለዝኾነ፡ እቲ ረብሓ’ውን መታን 
ክረጋገጽ፡ ስሉሳዊ ዝምድና መማህራንን ተማሃሮን ወለዲን፡ ከምኡ’ውን ዝምድና 
ቤት ትምህርቲን ሕብረተሰብን ምድልዳል የድሊ። ብወገን መማህራን ድማ፡ 
መምህር ቀጻሊ ዝመሃርን ዝመራመርን ክኸውን ስለዝግብኦ፡ መማህራን ኣብ 
ርእሲ እቲ ዘለዎም ፍልጠትን ክእለትን፡ ቀጻሊ ምዕባለ ገዛእ ርእሶም ከረጋግጹ 
ይግባእ። ብተወሳኺ፡ መማህራን  ሞያዊ ስነ-ምግባር ዕጥቆም ብምግባርን ኣብነት 
ብምዃንን፡ ህዝብን መንግስትን ዘሰከምዎም ሞያውን ዜግነታውን ሓላፍነቶም 
ንምፍጻም ከይተሓለሉ ክጽዕቱ ይግባእ። ማሕበር መማህራን ኤርትራ እውን 
ኣብ ትምህርቲ ዓይነታዊ ለውጢ ንምምጻእ ኣብ ዝግበር ስራሕ ግቡእ ተራኡ 
ክጻወት ጻዕሩ ከምዘሐይል የረጋግጽ።

ርሑስ ምጅማር ትምህርቲ! 

ዕድመ ን5 ጥቅምቲ ኣህጉራዊ መዓልቲ መማህራን!

ዘልኣለማዊ ክብርን ዝኽርን ንሰማእታትና!    
ዓወት ንሓፋሽ!

ማሕበር መማህራን ኤርትራ

ተፈጥሮኣዊ ጽባቐና ካብ ዘበላሽዉ 
መመላኽዒታት ምጥቃም ንቆጠብ!

6ይ መልእኽቲ6ይ መልእኽቲ

6. መመላኽዒታት እናተጠቐምና ንዝርኣዩና ምልክታት 6. መመላኽዒታት እናተጠቐምና ንዝርኣዩና ምልክታት 
ነስተብህለሎም!ነስተብህለሎም!
መመላኽዒታት እናተጠቐምና ንዝርኣዩና ምልክታት ነስተብህለሎም። ከም 

ስሓ፡ ምቕያሕን ምድራቕን ቆርበት፡ ሕበጥ፡ ፈጸጋ፡ ዘይንቡር ጸሊም ነጥብታት 
ኣብ ቆርበትን ካልኦት ዘይንቡር ምልክታትን ምስ እንርኢ፡ ‘ይሰርሕ ስለ ዘሎ 
እዩ’ ዝብል ግጉይ እምነት ነወግድ! ከም’ዞም ኣብ ላዕሊ ዝተጠቐሱን ካልኦትን 
ምልክታትን ኣብ ኣካላትና ምስ እነስተብህል፡ ምጥቃም ብምቁራጽ፡ ብቕልጡፍ 
ሓገዝ በዓል ሞያ ጥዕና ንሕተት።           

 መልእኽቲ ካብ ፋርማስቲካዊ ማሕበር ኤርትራ መልእኽቲ ካብ ፋርማስቲካዊ ማሕበር ኤርትራ

ኣብ ዞባ ጋሽ-ባርካ፡ ኣብ ትግባረ መደባት ልምዓትን 
ምምሕዳራዊ ኣገልግሎታትን ተዘትዩ

ምምሕዳር ዞባ ጋሽ-ባርካ፡ ኣብ ገስጋስ 
ትግባረ ልምዓታዊ መደባትን ምምሕዳራዊ 
ኣገልግሎታትን ብሓፈሻ፡ ምስ ዋሕዲ 
ክራማት ተተሓሒዞም ክኽሰቱ ኣብ 
ዝኽእሉ ብድሆታትን ኣፈታትሓኦምን 
ድማ ብፍላይ ዝዘተየ ርክብ፡ ብ30 
መስከረም ኣብ ባረንቱ ኣቃኒዑ።

ኣብ’ቲ ኣብ ንጥፈታት ክፍልታት ሕርሻን 
መሬትን ማሕበራዊ ኣገልግሎትን ዘተኰሩ 

ገምጋማዊ ጸብጻባት ዝቐረበሉ ኣጋጣሚ፡ 
ብደረጃ ንኡስ ዞባታት ዝተኻየደ ንጥፈታትን 
ውጽኢቱን፣ ኣፈታትሓ ክርክራት፣ 
ንጥፈታት ምእካብ ግብሪ፣ ምጥርናፍ 
ዓድታት፣ ምርጫታት ምምሕዳራት 
ከባቢ፣ ንስድራ ስዉኣት ዝተገብረ ሓገዛት፣ 
ዘይሕጋዊ ንግዳዊ ንጥፈታትን ዘይምኽኑይ 
ናህሪ ዋጋታትን ንምቍጽጻር ዝተወስደ 
ስጕምቲታት፡ ከምኡ’ውን ኣብ ካልኦት 
ምምሕዳራዊ ንጥፈታት ተዘትዩ።

ኣመሓዳሪ ዞባ ጋሽ-ባርካ ኣምባሳደር 
ማሕሙድ ዓሊ ሕሩይ፡ እቲ ዕላማ 
- ብቐንዱ ኣብ ሕርሻ፡ ትምህርትን 
ጥዕናን ኣተኲሮም ንዝተሰላሰሉ መደባት 
ብምግምጋም፡ ሓፈሻዊ ኵነታት ክራማትን 
ምስ ዋሕዲ ዝናብ ተተሓሒዞም ክኽሰቱ 
ዝኽእሉ ተጽዕኖታትን ኣለሊኻ ክውሰዱ 
ኣብ ዝግብኦም ስጕምትታት ንምዝታይ፡ 
ከምኡ’ውን ቅሩብነት ህዝቢ ኣብ ምምካት 
ሰብ-ሰርሖን ተፈጥሮኣውን ብድሆታት 

ንምርግጋጽ ምዃኑ ገሊጹ።

ብሰንኪ’ቲ ኣብ ክራማት 2026 ዝተኸስተ 
ዋሕዲ ዝናብ ከጋጥም ዝኽእል ሕጽረት 
ምህርቲ ሕርሻን መግቢ እንስሳታትን 
ልዑል ኣቓልቦ ክግበረሉ ከም ዝግባእ፣ 
ኣብ ድሕነታውን ጸጥታውን ዕማማት 
ድማ ዕቱብነት ክህሉ ዘዘኻኸረ ኣምባሳደር 
ማሕሙድ፡ ምግታእ ዘይምኽኑይ ናህሪ 
ዋጋታት፡ ምቅላል ሽግር ዝስተ ማይ 
ሰብን ጥሪትን፡ ምእካብ ግብሪ መንግስቲ፡ 
ምትእትታው ኣማራጺታት ሕርሻ፡ 
ከምኡ’ውን ምግራብን መደባት ምዕቃብ 
ሓመድን ማይን ቀዳምነት ክወሃቦም 
ጸዊዑ።

ተሳተፍቲ ብወገኖም፡ ውሕስነት መግቢ 
ሰብን ጥሪትን ንምርግጋጽ ዝሕግዝ 
ንጥፈታት ሕልፊ ካልእ መደባት ቀዳምነት 
ተዋሂብዎ ክትግበር፣ ግብሪ ብግቡእ ዝእከበሉ 
ሜላ ክተኣታቶ፡ ምውሳኽ መልከፍቲ 
ሕማም ዓሶ ክጽናዕን ኣቓልቦ ክወሃቦን፡ 
ማሕበረ-ቍጠባዊ ሽግራት ጽጉማት ወገናት 
ዘቃልሉ ተበግሶታት ክሕይሉ፡ ኣልማዕቲ 
ጀራዲን ድማ ቀረብ መግቢ እንስሳታት 
ክብ ከብሉ ዝብሉን ካልኦትን ርእይቶታት 
ኣቕሪቦም።

ኣርባዕተ ኣስመራ - ንኣባላት ሓይልታት ምክልኻል ናይ 
እንግዶት መደብ ተኻዪዱ

ምምሕዳር ንኡስ ዞባ ኣርባዕተ ኣስመራ፡ 
ኣብ ልምዓታዊ መደባት ንዝተዋፈሩ 
ኣባላት ሓይልታት ምክልኻል፡ ናይ ምሳሕን 
ምዝንጋዕን እንግዶት ወዲቡ።

ኣብ’ቲ ብ1 ጥቅምቲ ዝተኻየደን ዋና 
ኣካያዲ ስራሕ ምምሕዳር ዞባ ማእከል 
ኣቶ ዘርኢት ተወልደብርሃን ዝተረኽበሉን 

ኣጋጣሚ፡ ኣመሓዳሪት’ቲ ንኡስ ዞባ ወ/ሮ 
ኣልጋነሽ ትኩእ ኣብ ዘስመዓቶ ቃል፡ ጀጋኑ 
ኣባላት ሓይልታት ምክልኻል ክንዮ ሓለዋ 
ሃገር፡ ኣብ ልምዓታውን ትሕተ-ቅርጻውን 
መደባት ተዋፊሩ ዘሕብን ስራሕ የሰላስል 
ከም ዘሎ ብምጥቃስ፡ እቲ ምስ ውዕለቶም 
ዘይዳረግ እንግዶት፡ ምስጋና ንምቕራብን 
ንምትብብዖምን ከም ዝዀነ ኣረጋጊጻ።

ኣዛዚ ናይ’ታ ኣብ ንኡስ ዞባ ኣርባዕተ 
ኣስመራ ኣብ ማእቶታዊ ስራሕ ተዋፊራ 
እትርከብ ኣሃዱ ብወገኑ፡ ብህዝብን 
ምምሕዳርን ንዝተገብረሎም እንግዶት 
ብምምጓስ፡ ብህዝብን መንግስትን 
ዝተዋህቦም ተልእኾ ንምፍጻም ወትሩ 
ድልዋት ምዃኖም ገሊጹ።

መዛነዪመዛነዪመዛነዪመዛነዪ
ማርታ ክብሮምማርታ ክብሮም

ካብ ኣገረምቲ ታሪኻውያን ፍጻመታትካብ ኣገረምቲ ታሪኻውያን ፍጻመታት
• ቀዳመይቲ ናብ ጠፈር ዝተጓዕዘት ቫለንቲና ተረሽኮቫ ኣብቲ ናይ ሰለስተ መዓልቲ 

ጻንሖታ ብዘይ መሕጸቢ ስኒ (ብራሽ) እያ ከይዳ። እታ ኣብ 1963 ናብ ጠፈር ዝኸደት 
ቫለንቲና፡ ወላ’ኳ ብራሽ ረሲዓ እንተ ኸደት፡ ናታ ጉድለት ግና ኣይነበረን። ንብረት 
ምጥርናፍ ዕማም ናይቲ ተቖጻጻሪ ተልእኾ እዩ ነይሩ። 
• ንጉስ ጸሓይ ተባሂሉ ዝጽዋዕ ዝነበረ መበል 16 ንጉስ ፈረንሳ ሉዊስ፡ ልዑል ፍቕሪ 

ዓራት ከም ዝነበሮ እዩ ዝንገረሉ። ብዝሒ ዝውንኖ ዝነበረ ዓራት ከኣ ኣስታት 413 
ይበጽሕ ነበረ። ሓደ ሓደ ግዜ ድማ ኣብ ዓራቱ ኣሳፊሑ ኣኼባታት ይመርሕ ከም 
ዝነበረ እዩ ዝግለጽ። 
• መርበብ ሓበሬታ ቢቢሲ፡ ኣብ 18 ሚያዝያ 1930፣ ዝኾነ ዜና ኣይሃበን። እቲ 

መርበብ ሓበሬታ ኣብቲ ናይ ዜና ሰዓት፡ “ከመይ ኣምሲኹም፡ ሎሚ ‘መዓልቲ ሓሶት’ 
ስለ ዝኾነ ዜና የለን፡” ዝብል ሓበሬታ እዩ ሂቡ።  
• ህቡብ ክኢላ ስነ ቁጽሪ ዝነበረ ግሪኻዊ ፓይቶጋራስ ምስ ባልዶንጓ ፍሉይ ጽልኢ 

ከም ዝነበሮ እዩ ዝንገረሉ። 
• ሓደ እዋን ቶማስ ጀፈርሶንን ጆን ኣዳምስን መንበር ናይ’ቲ ፍሉይ ጸሓፊ ዝነበረ 

ሼክስፒር ክሰርቁ ክኢሎም ነበሩ። ኣብ 1876 ክልቲኦም ንሓደ ሰሙን ዑደት ናብ ዓዲ 
እንግሊዝ ከዱ። ኣብ ዑደቶም ድማ ናብቲ ሼክስፒር ዝዓበየሉ ከተማ ስትራትፎርድ 
ከዱ። ኣብኡ ድማ ነታ ሼክስፒር ኮፍ ኢሉ ብዙሕ ስርሓት ስነ ጽሑፍ ዝጽሕፈላ 
ዝነበረ መንበሩ ወሰዱዋ። ናብ ቦትኦም ክምለሱ ከለዉ ከኣ ነታ ሰድያ ከም መዘከርታ 
ክጥቀሙላ ስለ ዝሓሰቡ መቓቒሎም ሒዞማ ከዱ።
• ሓደ ኣብ ወደባት ደው ንዝበላ መራኽብ ናይ ምዝማት ልማድ ዝነበዶ ሰብ፡ ሓደ 

መዓልቲ ግና ካብ ሓንቲ መርከብ ንኹሉ ሰብ ዘገረመ ንብረት እዩ ሰሪቑ። መራሒ 
ናይታ መርከብ ዝነበረ ካፒተን ሆርኒንጎልድ ንገለ ኣባላቱ ኣብታ መርከብ ገዲፉ ኣብ 
ገማግም ባሕሪ ሆንዱራስ ምስ ወረደ፡ ሓደ ካብቶም ኣብታ መርከብ ዝነበረ ተጐዓዛይ፡ 
ነቶም ባሕረኛታት “እቶም ብሓይሊ ናብታ መርከብ ዝኣተዉ ሰባት ብጀካ ናይ 
ኩላትና ቆቢዕ ኣብ ልዕሌና ዝኾነ ጉድኣት ኣየውረዱን፡” ኢሉ ነገሮም። 
• ንግስቲ ብሪጣንያ ዝነበረት ቪክቶርያ ናብኣ ንዝመጽኡ ዝነበሩ ኣጋይሽ ሓደ 

ዝተፈልየ ኣቀባብላ ነበራ። ነቶም ጭሕሚ ዝነበሮምን ዘይብሎምን ትህቦም ዝነበረት 
መስተዪ በበይኑ ነበረ። ናይዚ ምኽንያት ድማ እቶም ጭሕሚ ዝነበሮም ዝበዝሑ 
እንግሊዛውያን ብስምዒ ገይሮም ኣርተፍሻል ጭሕሚ የልግቡ ብምንባሮም ውዑይ 
ነገር ክሰትዩ ከለዉ መኺኹ ናብቲ ሒዞሞ ዘለዉ ፈሳሲ ይኣቱ ብምንባሩ ይሽገሩ 
ነበሩ። ስለዚ እያ ከኣ ንግስቲ ቪክቶርያ ምስኦም ዝሰማማዕ ካብ ካይላ ዝተሰርሐ 
መስተዪ ክትቅርበሎም ዝተገደደት። 
• ሎሚ ብብዙሓት ቆልዑ ፍቱው ዝኾነ ካራሜላ፡ ዊልያም ጄምስ ሞሪሶን ብዝተባህለ 

ኣመሪካዊ ሓኪም ስኒ እዩ ኣብ 1897 ተማሂዙ።

ሄንሪ ስቲምሶን - ንከተማ ክዮቶ ካብ መጥቃዕቲ ሄንሪ ስቲምሶን - ንከተማ ክዮቶ ካብ መጥቃዕቲ 
ኣቶሚካዊ ቦምብ ዘድሓነኣቶሚካዊ ቦምብ ዘድሓነ

ሓቅታት ብዛዕባ ኣካላትናሓቅታት ብዛዕባ ኣካላትና

ኣመሪካ ኣብ 1945 ኣቶሚካዊ 
ቦምብ ኣብ ሂሮሺማን ናጋሳኪን 
ከም ዝደርበየት ይፍለጥ። እንተ ኾነ 
መጀመርታ ኣብቲ ዝርዝር ከተማ 
ናጋሳኪ ዘይኮነት፡ ክዮቶ ዝተባህለት 
ጃፓናዊት ከተማ እዩ ክትድብደብ 
ተመዲቡ ነይሩ። 

እቲ ዝርዝር ብሓንቲ ኣመሪካዊት 
ኮሚተ ላዕለዎት ሰብ መዚ 
ወተሃደራትን ስነ ፍልጠታውያንን 
እዩ ተዳልዩ። ኣብቲ ግዜ ከተማ 
ክዮቶ ልዕሊ ሓደ ሚልዮን ህዝቢን 
ክልተ ሽሕ ቤተ መቕደስ ቡድሃን 
ነበራ። ከተማ ክዮቶ ክትድብደብ 
ዝተወሰነ ድማ ኣብቲ ግዜ ብዙሕ 

ኢንዱስትርታትን ፋብሪካታትን ስለ 
ዝነበራ እዩ። ነቲ ኣጽዋር ክፍተን 
ዝበለጸት ቦታ ምዃና’ውን እቲ 
ኮሚተ ደምደመ። 

ኣብቲ ግዜ ኣባል ናይታ ኮሚተን 
ጸሓፊ ኲናት ኣመሪካን ዝነበረ ሄንሪ 
ስቲምሶን ግና ከተማ ክዮቶ ብዘለዋ 
ባህላዊ ኣገዳስነትን ብዙሕነትን 
ካብቲ ዝርዝር ክትወጽእ ናብቲ 
ኮሚተ ጠለብ ኣቕረበ። እታ 
ኮሚተ ግና ንዘረባ ስቲምሶን ግዲ 
ስለ ዘይገበረትሉ፡ ብቀጥታ ናብቲ 
ኣብቲ ግዜ ፕረዚደንት ኣመሪካ 
ዝነበረ ትሩማን ብምኻድ ክዮቶ 
ካብቲ ዝርዝር ክትእለን ብካልእ 

• ልብና ኣብ ዓመት ከባቢ 35 
ሚልዮን ግዜ ትሃርም። ኣብ 
ገምጋማዊ ዕድመ ሰብ ከኣ 2.5 
ሚልዮን ግዜ ትሃርም ማለት እዩ። 

• ኣብ ሓደ ማእከላይ ሰብ 
ኣብ ስርዓተ ዙረት ደም ዝርከቡ 
ሻምብቆታት ደም ኣርተሪ፡ ቨይናትን 
ካፒላሪታትን፡ ጫፍ ንጫፍ ምስ 

እነላግቦም፡ 100,000 
ኪሎ ሜትር 
ምሸፈኑ። እዚ 
ርሕቀት ምስ ፍርቂ 
ዙርያ መሬት ማዕረ 
እዩ።

• ሽክና ርእሲ ካብ 
ሓደ ተሪር ዓጽሚ 
ዝቘመ ኰይኑ 
ዝስምዓና ውሑዳት 
ኣይኰንናን። እንተ 
ዀነ ብ22 ዝተፈላለዩ 
ኣዕጽምቲ ዝቘመ 
እዩ።

• ቀ ያ ሕ ቲ 
ዋህዮታት ደምና 
ናይ 4 ኣዋርሕ 
ዕድመ’ዩ ዘሎዎም። 
ኣብ’ዚ ኣርባዕተ 
ኣዋርሕ ኣብ ኣካልና 
ንዝርከቡ ከባቢ 60 
ትሪልዮን ካልኦት 
ዋህዮታት ይምግቡ። 

ጥቕስታት ህይወትጥቕስታት ህይወት
• “ኩሉ ነገር ዝተፈላለየ ብምዃኑ፡ ኩሉ ነገር ተቐያዪሩ ኣሎ ማለት ኣይኮነን፡” • “ኩሉ ነገር ዝተፈላለየ ብምዃኑ፡ ኩሉ ነገር ተቐያዪሩ ኣሎ ማለት ኣይኮነን፡” 

ኢረነ ፖርተርኢረነ ፖርተር  
• “ውርጽጽቲ ሰበይቲ ሃብቲ እያ፡ ውርጹጽ መልክዕ ድማ ሓይሊ፡” ጆርጅ መረዲት• “ውርጽጽቲ ሰበይቲ ሃብቲ እያ፡ ውርጹጽ መልክዕ ድማ ሓይሊ፡” ጆርጅ መረዲት
• “ጎድኒ ጎድኒ’ቲ ምርኣይ ምምሃር፡ ካልእ ክንመሃሮ ዝግባኣና ጥበብ ኣሎ፡ ንዘየለ • “ጎድኒ ጎድኒ’ቲ ምርኣይ ምምሃር፡ ካልእ ክንመሃሮ ዝግባኣና ጥበብ ኣሎ፡ ንዘየለ 

ዘይምርኣይ፡” ማርያ ሚቸል ዘይምርኣይ፡” ማርያ ሚቸል 
• “ልዕሊ እምነትና ንፍርሒ እንተደኣ ኣዕቢናዮ፡ ካብ ሕልምና ምጭባጥ ንዕንቀጽ፡• “ልዕሊ እምነትና ንፍርሒ እንተደኣ ኣዕቢናዮ፡ ካብ ሕልምና ምጭባጥ ንዕንቀጽ፡

” ሜሪ ማኒን ሞሪሰይ ” ሜሪ ማኒን ሞሪሰይ 
• “ህይወት ብምትኽኻእ ናይ ህሞታት እያ እትህነጽ። ኣብ ነፍሲ-ወከፍ ህሞት • “ህይወት ብምትኽኻእ ናይ ህሞታት እያ እትህነጽ። ኣብ ነፍሲ-ወከፍ ህሞት 

ምንባር ድማ እዩ ዓወት ዝመጽእ፡” ኮሪታ ኬን ምንባር ድማ እዩ ዓወት ዝመጽእ፡” ኮሪታ ኬን 
• “ዕውትቲ’ምበር ውርይቲ ክኸውን ፍጹም ብሂገ ኣይፈልጥን፡” ኣፋቅ ኣሕመድ • “ዕውትቲ’ምበር ውርይቲ ክኸውን ፍጹም ብሂገ ኣይፈልጥን፡” ኣፋቅ ኣሕመድ 
• “ባህግታተይን ሕልምታተይን፡ ክንዮ’ዚ ዝረአ ነጸብራቕ ጸሓይ እዩ። ምናልባት • “ባህግታተይን ሕልምታተይን፡ ክንዮ’ዚ ዝረአ ነጸብራቕ ጸሓይ እዩ። ምናልባት 

ዘይክበጽሖ እኽእል እኸውን፡ ግና ናብኡ ገጸይ እናንቃዕረርኩ ንጽባቐኡ ከድንቕን፡ ዘይክበጽሖ እኽእል እኸውን፡ ግና ናብኡ ገጸይ እናንቃዕረርኩ ንጽባቐኡ ከድንቕን፡ 
ኣብኡ ኣሚነ ንመንገዱ ክኽተልን የኽእለኒ፡” ሉስያ መይ ኣልኮት ኣብኡ ኣሚነ ንመንገዱ ክኽተልን የኽእለኒ፡” ሉስያ መይ ኣልኮት 
• “መፍትሕ ናይ ህይወት፡ እንታይነትካ ምፍላጥ ጥራይ ዘይኰነ፡ ንምንታይ ኣብዚ • “መፍትሕ ናይ ህይወት፡ እንታይነትካ ምፍላጥ ጥራይ ዘይኰነ፡ ንምንታይ ኣብዚ 

ዓለም ኣሎኻ ንምፍላጥ’ዩ፡” ዘይተፈልጠዓለም ኣሎኻ ንምፍላጥ’ዩ፡” ዘይተፈልጠ
• “እቲ ዝዓበየ ብድሆ ኣብ መንጎ ጽቡቕን ሕማቕን ምምራጽ ዘይኰነ ኣብ መንጎ • “እቲ ዝዓበየ ብድሆ ኣብ መንጎ ጽቡቕን ሕማቕን ምምራጽ ዘይኰነ ኣብ መንጎ 

ጽቡቕን ኣዝዩ ጽቡቕን ምምራጽ እዩ፡” ሶቅራጦስጽቡቕን ኣዝዩ ጽቡቕን ምምራጽ እዩ፡” ሶቅራጦስ

ንፍሽኽታንፍሽኽታ
ሓደ በቃቕ ሰብኣይ ካብ ዕዳጋ ሰለስተ ቱፋሕ ዓዲጉ ንገዛኡ መጸ። ብኸመይ 

ቀልጢፉ ገዝኡ ኣትዩ ይበልዐን እናሓሰበ ዝመጸ ሰብኣይ፡ ገዛኡ ምስ በጽሐ ብቕልጡፍ 
ማዕጽኡ ዓጽዩ፡ ነተን ቱፋሕ በብሓደ ክቖርጸን ጀመረ። ቀዳመይቲ ቱፋሕ ምስ ቆረጻ፡ 
ውሽጣ ኣይግድን። ምሽምሽቲ ኮይና ስለ ዝጸንሓቶ ክበልዓ ኣይከኣለን። እናተሰከፈ 
ካልኣይቲ ምቑራጽ ጀመረ፡ እዚኣ’ውን ተበላሽያ ብምጽንሓ ሕማቕ እናተሰምዖ 
ጎሓፋ። ድሕሪ’ዚ ቁሩብ ድሕሪ ምሕሳብ፡ ነታ ሳልሰይቲ ቱፋሕ ክበልዓ ስለ ዝደለየ 
ልቺ ኣጥፊኡ ብቕልጡፍ ኣብ ኣፉ ኣእተዋ።

ከተማ ክትትካእን ከእምኖ ከኣለ። 
ኣብ ክንድኣ ከኣ ከተማ ኮኩራ 
ኣተወት፡ እንተ ኾነ እታ ከተማ’ውን 
ብዝነበራ ውሑድ ተረኣይነት፡ እቲ 
ዒላማ ናብ ከተማ ናጋሳኪ ክኸውን 
ተወሰነ። ብዘይካ’ዚ ስቲምሶን ናብ 
ከተማ ክዮቶ ኣቐዲሙ ብተደጋጋሚ 
ምብጻሕ የካይድ ብምንባሩ ከም 
ከተማ ኣዝያ ትምስጦ ከም ዝነበረት 
እዩ ዝግለጽ። ገለ ተመራመርቲ 
ታሪኽ’ውን ንሱ ግዜ ሕጽኖቱ ኣብታ 
ከተማ ከም ዘሕለፎ እዮም ዝዛረቡ። 
ስለዚ ስቲምሶን ‘ንከተማ ክዮቶ 
ካብቲ ቀዛፊ መጥቃዕቲ ከድሕና 
ዝኸኣለ’ እናተባህለ እዩ ኣብ ህዝባ 
ስሙ ብኽብሪ ዝዝከር ዘሎ።

250,000 ግዜ ምብጻሕ ምስ ኣካየዱ፡ 
ናብ’ታ ዝተፈጥሩላ ኣንጕዕ ንኽሞቱ 
ይምለሱ።

• ጸጉርና ኣብ ነፍሲ-ወከፍ ወርሒ 
ሽዱሽተ ሚሊ ሜተር እናወሰኸ 
ንሽዱሽተ ዓመታት ይነውሕ። 
ድሕሪኡ ግን ምንዋሕ ኣቋሪጹ ኣብ 
ቦታኡ ካልእ ጸጕሪ ይበቍል።

• ካብ ኣፍና ዝነዝዕ ምራቕ ሳሊቫ 
ኣብ መዓልቲ ከባቢ 600 ሚሊ 
ሊተር ምራቕ ይነዝዕ። እዚ ዓቐን 
ክንዲ ክልተ ኮካ ዓድና’ዩ። 

• ኣብ እንስዕለሉ እዋን፡ ኣፍንጫናን 
ኣፍናን ብመንዲል እንተ ዘይሸፊንና 
ክሳብ ሰለስተ ሜተር ዝጐዓዙ 
ጀርምታት ካብዞም ህዋሳትና 
ክወጽኡ ይኽእሉ። 

• ንሓደ ምሉእ ሰዓት፡ ሄድፎን ወይ 
መስምዒ እዝኒ፡ ኣብ እዝንኻ ምስኳዕ 
700 ግዜ ኣብ እዝንና ንዝርከቡ 
ባክተርያ የዛይዶ።

• ከም’ቲ ናይ ነፍሲ-ወከፍ ሰብ 
ኣሰር ኣጻብዕቲ ዝፈላለ፡ ኣሰር 
መልሓስና እውን ነንበይኑ እዩ። ኣብ 
ርእስ’ዚ፡ እቲ ዝተረረ ጭዋዳ ክፍሊ 
ኣካላትና፡ ኣብ መልሓስና ይርከብ።

ኩነተ ብከላ ባዜቃ ኣብ ሃገርናክፍሊ ኣከባቢ 

ሚ/መሬት፡ ማይን ኣከባብን

ኤርትራ ከም በዓል ወርቂ፡ ብሩር፡ ዚንጎ፡ 
ፖታሽን ካልኦት ዝተፈላለዩ ኢንዱስትርያዊ 
ማዕድናትን ዝርከባ ሃገር እያ። ነዞም ኣብ 
ትሕቲ ከርሳ ዝርከቡ ዝኸበሩ ማዕድናት ካብ 
ግዜ መግዛእቲ ብዝተፈላለዩ ኣገባባት ክዕደኑ 
ከም ዝጀመሩ ሰነዳት ይሕብሩ። እቲ ዝያዳ 
ዝዕደን ዝነበረ ድማ ወርቂ ምዃኑ ይፍለጥ። 
ዕደና ወርቂ ኣብ ሃገርና ምስ መግዛእቲ 
ጥልያን ከም ዝጀመረ እዩ መዛግብቲ 
ዝሕብሩ። ጥልያን ነተን ትሕዝቶታት 
ወርቂ ዝርከበን ቦታታት ብምልላይ፡ ኣብ 
ዝተፈላለየ ክፋላት ኤርትራ ብፍላይ ከኣ 
ኣብ ከባቢታት ዞባ ማእከልን ጋሽባ ርካን 
ብንኡስ ዓቐን ዕደና ወርቂ የካይድ ነይሩ። 

ካብተን ኣብ ግዜ መግዛእቲ ጥልያን 
ዕደና ወርቂ ዝካየደልን ዝነበረ ቦታታት፡ 
ዓዲ-ቆንጺ፡ ዓዲ-ሽማግለ፡ ምድሪዜን፡ 
እምባደርሆ፡ ኣውጓሮ፡ ወዘተ ከም ኣብነት 
ምጥቃስ ይከኣል። ዓቐንን ዓይነትን ናይ’ቲ 

ዝግበር ዝነበረ ዕደና ካብ ቦታ ናብ ቦታ 
ዝፈላለ’ኳ እንተነበረ፡ ብሓፈሻ ግን ዕደና 
ክፉት ጐዳጉድን ትሕቲ መሬትን ይካየድ 
ምንባሩ’ዩ መዛግብቲ ዝሕበሩ። እዚ ብሓገዝ 
ማሽነሪታትን ከሚካላትን ዝግበር ዝነበረ 
ዕደና፡ ኣብ ገለ ናይ ዕደና ቦታታት ክሳብ 80 
ሜትሮ ትሕቲ መሬት ይዓሙቕ ምንባሩ 
ዝተፈላለዩ መጽናዕታት ይገልጹ። ነቲ ናይ 
ወርቂ ትሕዝቶ ዘለዎ ሓመድን ኣእማንን 
ካብ ዝተፈላለየ ከባቢታት ብመካይን 
እናተጓረተ፡ ናብ’ቲ መጻረዪ ቦታታት 
ይኸይድ ምንባሩን ከም በዓል ኣዜንዳ፡ 
ትሪንጋሊ፡ ኣልፋኖ ዝተባህላ ብጥልያን 
ዝውነና ዝነበራ ናይ ዕደና ትካላት ኣብ 
ዓዲ-ሽማግለ፡ ፓራ-ዱባ፡ ዓዲ-ቆንጺ፡ ኣውጓሮ 
ማሽነሪታትን ከሚካላትን ብምጥቃም ሰፊሕ 
መስርሕ ምጽራይ ወርቂ የካይዳ ምንባረን 
እዩ መዛግብቲ ዝሕብሩ። 

ከባቢ ፓራ-ዱባ  - ኣብ ግዜ ጥልያን ወርቂ ንምጽራይ ዘገልግል ዝነበረ ከባቢ ፓራ-ዱባ  - ኣብ ግዜ ጥልያን ወርቂ ንምጽራይ ዘገልግል ዝነበረ 
መጥሓኒመጥሓኒ

ጠንቂ ባዜቃን ካልኦት መርዛማት ጋዛትን ዝኾነ ክፉት ምቅጻል ጉሓፍጠንቂ ባዜቃን ካልኦት መርዛማት ጋዛትን ዝኾነ ክፉት ምቅጻል ጉሓፍ

ከባቢ ዓዲ-ቆንጺ ዝርከብ ጉሓፍ ሓመድ ንኡስ ዓቐን ዕደና ወርቂከባቢ ዓዲ-ቆንጺ ዝርከብ ጉሓፍ ሓመድ ንኡስ ዓቐን ዕደና ወርቂ

ነቲ ካብ ዝተፈላለየ ቦታታት ዝእከብ 
ዝነበረ ኣእማን ብሓገዝ ማሽነሪታት ድሕሪ 
ምጥሓኖም፡ ባዜቃ ገይሮም ነቲ ወርቂ 
ይኣልይዎ ነይሮም። ዋላ’ኳ ክሳዕ ክንደይ 
ዝበጽሕ ባዜቃ ይሃልኽ ምንባሩ ዝሕብር 
ኣህዛዊ ጸብጻብ ኣይሃሉ፡ ምስ ብዝሒ እቲ 
ምጽራይ ዝተኻየደሉ እምኒ ወይ ሓመድ 
ኣብ ግምት ብምእታው ግን; ኣብቲ 
ምጽራይ ወርቂ ዝካየደሉ ዝነበረ ከባቢታት 
ብዙሕ ዓቐን ሜርኩሪ ይሃልኽ ምንባሩ 
ክትርዳእ ኣየጸግምን እዩ። 
ነቲ ምጽራይ ዝተኻየደሉን እኹል ትሕዝቶ 

ወርቂ የብሉን ተባሂሉ ዝተኣመነሉን ጉሓፍ 
ሓመድ ከኣ ብዘይ ዝኾነ ናይ ምፍዋስ 
መስርሕ ኣብቲ ምጽራይ ዝግበረሉ ከባቢ 
ይጉሓፍን ይኹመርን ምንባሩ እዩ፡ ነበርቲ 
እቲ ከባቢ ዝሕብሩ። ጌና እውን ኣብቲ 
ቦታ ዘሎ ኣሰራት የረጋግጽ። ኣብ’ዚ ስእሊ 
ንዕዘቦ ከም ዘለና’ውን፡ ኣብ ግዜ ጥልያን 
ብመስርሕ ምጽራይ ወርቂ ዝሓለፈ 
ትሕዝቶ ባዜቃ ክህልዎ ዝኽእል ጉሓፍ 

ሓመድ ብዘይ ዝኾነ ናይ ምፍዋስ መስርሕ 
ይድርብይዎ ምንባሮም ክንርዳእ ንኽእል። 

ድሕሪ መግዛእቲ ጥልያን እውን እንተኾነ፡ 
በብእዋኑ ኣብ ዝተፈላለዩ ከባቢታት ሃገርና 
ልምዳዊ ዕደና ወርቂ ይካየድ ነይሩ እዩ። 
ከባቢታት ሻምብቆ፡ ሞጎራይብ፡ ሞልቊ፡ 
ባረንቱ፡ ዛራ፡ ሃይኮታ፡ ቆሓይን፡ ሽላሎ፡ ጎኘ፡ 
ማይምነ፡ ማይድማ፡ ከርከበት፡ ሕሩም፡ ሃበሮ 
ገለ ካብቶም ልምዳዊ ዕደና ዝካየደሎም 
ዝነበረ ከባቢታት እዮም። ሕጂ’ውን 
እንተኾነ ኣብ ዝተወሰኑ ካብዞም ከባቢታት 
ብዘይ ሕጋዊ መንገዲ ዕደና ይካየደሎም 
እዩ። ብመሰረት ዝተኻየዱ መጽናዕቲ፡ ኣብ 
መብዛሕቲኦም እቶም ካብ ኣኻውሕን 
ኣእማንን ዕደና ዝካየደሎም ከባቢታት፡ 
ወርቂ ንምፍላይ ባዜቃ፡ ብዘይሕጋዊ ኣገባቢ 
ካብ ገረባብቲ ሃገረት ንኣብነት ሱዳን 
ብምእታው እዮም ዝጥቀሙ። ጉሓፍ

ብሓፈሻ ክርአ ከሎ፡ እቶም ኣብ መግዛእቲ 
ጥልያን ዝነበሩ ንኡስ ዓቐን ዕደና ወርቂ፡ 
ከምኡ’ውን ድሕሪኡ ዝስዓቡ ልምዳዊ 
ዕደና ወርቂ፡ ንጥዕና ሕብረተሰብን ኣከባብን 
ናብ ሓደጋ ከቃልዑ ዝኽእሉ ብከላ ባዜቃ 
ኣብ ኣከባቢ ኣስዒቦም እዮም። ዘይሕጋዊ 
ልምዳዊ ዕደና ወርቂ፡ ኪንዮ’ቲ ዘኸትሎ 
ብከላ፡ ዘብርሶ ህይወታዊ ብዙሕነት፡ ዘስዕቦ 
ፍግረ መሬት፡ ምብሕጓግ ሓመድ፡ ምንካይ 
ሕርሻዊ ምህርትን ካልእ ኣከባብያዊ 
ጸገማትን ልዑል እዩ። ብዘይካ’ዚ፡ ኣብ ጥዕና 
ይኹን ማሕበረ-ቁጠባ ሕብረተሰብ ዘኸትሎ 
ጸጋማት’ውን ኣዝዩ ብዙሕ እዩ።

ኣብ ሃገርና ብዘይካ እቶም ካብ 
ልምዳዊ ዕደና ወርቂ ናብ ኣከባቢ 
ዝትፍኡ ትሕዝቶታት ባዜቃ፡ ካልኦት 
ብሰሪ ንጥፈታት ደቂ-ሰብ ዝኽሰቱ ትፋእ 
ባዜቃ’ውን ኣቕሊልካ ዝርኣዩ ኣይኮነን። 
ኣብዚ እዋን’ዚ ትሕዝቶ ባዜቃ ዘለዎም 
ዝተፈላለዩ ቀለማት ካብ ወጻኢ ሃገር 
ይኣትዉ ብምህላዎም ከምኡ’ውን ባዜቃ 
ሓዘል ናይ ሕክምናን ናይ ምርምርን 
መሳርሒታት ጌና ኣብ መዓላ ይውዕሉ 
ብምህላዎም፡ ትፋእ ባዜቃ ኣብ ሃገርና 
ኪህሉው ቀሲቡ እዩ። ኣብ 2021 
ብደረጃ ሃገር ካብ ዝተፈላለዩ ፍርያትን 
መስርሓት ዝትፋእ ዓቐን ባዜቃ ንምፍላጥን 
ጽልዋታቶም ንምውጋድ ዝሕግዝ ከኣ 
ሃገራዊ ውጥን ተዳልዩ ነይሩ። ብመሰረት 
እቲ ዝተኻየደ መጽናዕቲ፡ ኣብ ሃገርና፡ ባዜቃ 
ሓዘል ቀለማት ንልምዳዊ ዕደና ወርቅን 
ንባዜቃ ሓዘል ናይ ሕክምና መሳርሒታትን 
ኣኸቲሉ፡ ዝያዳ ካልኦት ምንጭታት ዝለዓለ 
ባዜቃ ናብ ኣከባቢ ዝተፍእ ፍርያት እዩ። 
እቶም ኣብ ዝተፈላለዩ ከባቢታት ብፍኑው 
መንገዲ ዝቃጸሉ ጉሓፋት ኪንዮ’ቲ 
ዝተፍእዎም ጠንቂ ካንሰርን ካልኦት 
ሕማማትን ዝኾኑ ሓደገኛታት ከሚካላት፡ 
ዝትፋእ ዓቐን ባዜቃ’ውን ንጥዕና ኣዝዩ 
ኣሰካፊ እዩ።

ብመሰረት እቲ ዝተኻየዳ ሃገራዊ ዳህሳስ፡ 
ካብቶም ብሰሪ ደቂ-ሰብ ዝትፍኡ ዓቐን 
ባዜቃ እቶም ብተፈጥሮኣዊ መንገዲ 
ዝትፍኡ ይዛይዱ። ከምቲ ኣብ ላዕሊ 
ዝተገለጸ፡ እቲ ዝበዝሐ ምንጪ ባዜቃ 
ብመልክዕ ሲናባር ኮይኑ፡ ምስ ዝተፈላለዩ 
ማዕድናት ተሓዊሱ ኣብ ትሕቲ ምድሪ እዩ 
ዝርከብ። ከም ዕደና ወርቂ፡ ብሩርን ካልኦት 
ማዕድናትን ንመስርሒ ስሚንቶ ዘድልይ 
ጥረ ነገር ኣብ ዝዕደነሉ እዋን ምስኡ 
ተታሓሒዙ ዝጸንሕ ኣብ ትሕቲ-መሬት 
ዝተዓቚረ ባዜቃ ናብ ኣከባቢ ይፍኖ። እዚ 
ምስ ዕደና ዝትሓሓዝ ካብ ትሕቲ መሬት 
ዝፍኖ ባዜቃ ኣብ ሃገርና ዝዓበየ ምንጪ 
ትፋእ ባዜቃ ምዃኑ’ውን ክርዳእ ተኻኢሉ 

ኣሎ። ሽሕ’እዃ ኣብ’ዚ እዋን ደቂቕ 
መጽናዕቲ ስለ ዘይተገብረሉ፡ ንመጻኢ ግን 
እቲ ብሰብ ዝሰርሖ ዝፍጠር ናይ ባዜቃ፡ 
ምስ’ቲ ብባህሪ ዝፍጠር መጽናዕትታት 
ምክያድን ብኡ መሰረት ናይ ምሕደራ 
ኣገባባት ምውዳድን ኣገዳሲ እዩ። 
እዚ ብደረጃ ሃገር ናብ ኣከባቢ ዝትፋእ 

ዓቐን ምስቲ ብደረጃ ዓለም ይኹን ጐረባብቲ 
ሃገራት ዝትፋእ ዓቐን ባዜቃ ክነጻጸር ከሎ 
ኣዝዩ ውሑድ እኳ እንተኾነ፡ መንግስቲ 
ኤርትራ ንጥዕናውን ኣከባብያውን 
ሃስያታት ባዜቃ ብምግንዛብ፡ ተጠቃምነት 
ባዜቃ ኣብ ጽላት ዕደና ብኣጋኡ’ዩ 
ከልኪልዎ። ብመሰረት ኣዋጅ 68/1995 
- ልምዓት ማዕድናዊ ሃብቲ ንምትብባዕ 
ዝወጸ ኣዋጅ፡ ዝኾነ ዕደናዊ ንጥፈታት 
ንምስልሳል፡ ካብ ዝምልከቶ ኣካል ሕጋዊ 
ፍቓድ ምርካብ የድሊ። ወሲኹ’ውን 
ልምዳዊ ዕደና ክሳብ ሓሙሽተ ሜትር 
ዕምቈት ዝተወሰነ ምስ ዝኸውንን ካልኦት 
ረቛሒታት ምስ ዘማልእን ጥራይ’ዩ ፍቓድ 
ክወሃብ ዝክኣል። ኣብዚ ኣዋጅ፡ በዓል 
ፍቓድ ልምዳዊ ዕደና፡ ኣከባቢ ንምክልኻል 
ምስ ስርሓቱ ዝዳረግ ዘበለ ኩሉ ስጉምቲ 
ክወስድ፡ ብፍላይ ከኣ ዝተፋሕሩ ጐዳጉዲ 
ክምድምድ፡ ኣግራብ ክተከል፡ ኣብ ስራሑ 

ድማ ባዜቃ ወይ ካልኦት ከምኡ ዝኣመሰሉ 
ነገራት ከዘውትር ከም ዘይፍቀድ ብንጹር 
ሰፊሩ ኣሎ። 
ገለ ዘይሓላፍነታውያን ውልቀ ሰባት ግና፡ 

ነዚ ዕሽሽ ብምባል ብዘይሕጋዊ መንገዲ 
ንጥዕና ሕብረተሰብን ኣከባብን ብዘዕኑው 
ኣገባብ ዕደና የካይዱ ኣለዉ። ስለዚ 
ጥዕናውን ኣከባብያውን ማሕበረ-ቁጠባውን 
ሃስያ ናይ’ዚ ብባዜቃ እናተሓገዝካ ዝካየድ 
ዕደና ወርቂ ብምግንዛብ፡ ጠጠው ንምባሉ 
ኩሉ ዝምልከቶ ኣካል ተወሃሂዱ ክሰርሕ 
ይግባእ። እቶም ንጥቀመሎም ፍርያት 
ብፍላይ ከኣ መመላኽዒ ተባሂሎም ኣብ 
ዕዳጋታት ዝርከቡ ባዜቃ ሓዘል ፍርያት፡ 
ካብ ምጥቃም ክንሕየብ፣ ከምኡ’ውን ኣብ 
ኣብያተ ትምህርትን ሕክምናን ካልኦት 
ኣብያተ ምርምራትን ዝርከቡ ባዜቃ ሓዘል 
ፍርያት፡ ውሑስ ብዝኾነ ኣገባብ ክትሓዙ 
ይግባእ። እዚ ናይ ባዜቃ ዕንወት ቀሊል 
ስለ ዘይኮነ፡ ከምዚ ክብ ኢሉ ዝተገልጸ 
ንቕሓትና ብምዕባይ፡ ካብ ተጠቃምነት 
ኮነ ካልኦት ካብ ዘይምጥቃ ምክልኻል፡ 
ዜግነታዊ ሓላፍነት ዘሰክም ምዃኑ 
ምግንዛብ።

መደብ ተለቭዥንመደብ ተለቭዥን

 ሰዓት	   መደብ ሰዓት	   መደብ
10፡15	ብሚኒስትሪ ትምህርቲ 10፡15	ብሚኒስትሪ ትምህርቲ 
ዝዳሎ  ኣካዳማያዊ መደብዝዳሎ  ኣካዳማያዊ መደብ
11፡45	መደብ11፡45	መደብ
12፡00	ሃገራዊ መዝሙር12፡00	ሃገራዊ መዝሙር
12፡02	መደብ 12፡02	መደብ 
12፡30	ዜና(ትግርኛ)12፡30	ዜና(ትግርኛ)
12፡50	ዜና ስፖርት12፡50	ዜና ስፖርት
12፡55	ዕላል ጥበባት12፡55	ዕላል ጥበባት
13፡30	ዜና(ዓረብ)13፡30	ዜና(ዓረብ)
13፡45	መደብ ሳይዳ13፡45	መደብ ሳይዳ
14፡55	መደብ ሚሳል14፡55	መደብ ሚሳል
15፡30	ብሚኒስትሪ ትምህርቲ 15፡30	ብሚኒስትሪ ትምህርቲ 
ዝዳሎ  ኣካዳማያዊ መደብዝዳሎ  ኣካዳማያዊ መደብ
17፡00	ዜና(ትግርኛ)17፡00	ዜና(ትግርኛ)
17፡15	ደርፊ17፡15	ደርፊ
17፡30	ዜና(ዓረብ)17፡30	ዜና(ዓረብ)
17፡45	ደረት ቃና 17፡45	ደረት ቃና 
19፡00	መደብ ሳይዳ19፡00	መደብ ሳይዳ
20፡00	ዜና(ትግረ)20፡00	ዜና(ትግረ)
20፡15	ሰሙናዊ ፍጻሜታት 20፡15	ሰሙናዊ ፍጻሜታት 
ስፖርትስፖርት
21፡00	ዜና (ትግርኛ)21፡00	ዜና (ትግርኛ)
21፡25	ደሃይ ሕትመት21፡25	ደሃይ ሕትመት
22፡00	ዜና(ዓረብ)22፡00	ዜና(ዓረብ)
22፡10	ዘዋሪት ካሜራ22፡10	ዘዋሪት ካሜራ
22፡30	ዜና(እንግሊዝ)22፡30	ዜና(እንግሊዝ)

(ሰኑይ) ዕለት05/10/2026(ሰኑይ) ዕለት05/10/2026ሰንበት 04/10/2026ሰንበት 04/10/2026
 ሰዓት	   መደብ ሰዓት	   መደብ

09፡00	ሃገራዊ መዝሙር09፡00	ሃገራዊ መዝሙር

09፡05	ድራማ 09፡05	ድራማ 

09፡40	ፓኖራማ 09፡40	ፓኖራማ 

10፡15	መደብ ሚሳል10፡15	መደብ ሚሳል

11፡00	መደብ ማእገር11፡00	መደብ ማእገር

13፡00	ዶክተራት ኣብ ስትድዮ 	13፡00	ዶክተራት ኣብ ስትድዮ 	

      ቀጥታ      ቀጥታ

13፡40	ቀስተ ድሕነት13፡40	ቀስተ ድሕነት

14፡00	መደብ ሞዛይክ14፡00	መደብ ሞዛይክ

16፡30	እንዳ ዝማም 16፡30	እንዳ ዝማም 

17፡05	ፍረ ጻዕሪ 17፡05	ፍረ ጻዕሪ 

17፡30	ፈንቕል17፡30	ፈንቕል

18፡05	መደብ ሽዕበት18፡05	መደብ ሽዕበት

18፡35	መደብ ህርመት18፡35	መደብ ህርመት

20፡00	ዜና (ትግረ)	20፡00	ዜና (ትግረ)	

20፡13	እትመት20፡13	እትመት

21፡00	ዜና (ትግርኛ)	21፡00	ዜና (ትግርኛ)	

21፡25	መደብ ቡያ21፡25	መደብ ቡያ

22፡00	ዜና (ዓረብ)	22፡00	ዜና (ዓረብ)	

22፡10	ድራማ 22፡10	ድራማ 

22፡30	ዜና(እንግሊዝ)22፡30	ዜና(እንግሊዝ)

ጥዑይ ሕብረተሰብ፡ ኣብ ውሑስ ኣከባቢጥዑይ ሕብረተሰብ፡ ኣብ ውሑስ ኣከባቢ
ኩነተ ትፋእ/ልቀት ባዜቃ ኣብ ሃገርና



ሓዳስ   ኤርትራ

መልሲታት፡ ካብ ታሪኽ ሰውራና
1. ሀ/1970 ስዶሕዒላ
2. ሐ/ በዓት ቢጫይ (መስከረም 1976 በዓት ቢጫይ (ዜሮ)
3. ሐ/ 1971 ኣር
4. ሳትርብ፡ ቀብርወኣት፡ ኣራግ፡ ግልዕ፡ ሓወልዕ፡ ዓየት፡ ግህተብ፡ ጭልሕንተ
5. ጸብራን ደቀምሓረን
6. ሐ/ ቀይሕ ኮኾብ ወይ ብትግረ ኮከብ ቀይሕ
7. ካብ መዓስከር ዕቑባት ደብዓት፡ ካብ ከተማታት ምስ ስድራኦም ዝመጹ 

ደቂ ተጋደልቲ፡ ካብ መዓስከር ስደኛታት ወደልሔለው ሱዳን ዝመጹ 
ከምኡ’ውን፡ ክጋደሉ ዝመጹ ትሕተ-ዕድመ፡
8. ትግርኛን ትግረን
9. ሐ/ ክሳብ 3ይ ክፍሊ
10. ኣብ 1983

ዝዳለዋ ዝነበራ ክልተ መጽሔታት 
ማሕታን ሓርበኛን ከም ኣብነት 
እንተ ወሰድና፡ ብፍላይ እቲ ኣብ 
ማሕታ ዝወጽእ ዝነበረ ንሃገራውን 
ኣህጉራውን መዳያት ዝምልከት 
ቅድሚ ምንባብካ፡ እቲ ኣብ ገበር 
ናይታ መጽሔት ዘሎ ቀዋሚ 
ቴማታት ንርእሱ ዓቢ ሰውራዊ 
መልእኽቲ ነበሮ። ንኣብነት፡ 
እቲ ኣብ ክልተ ገጻት መጽሔት 
‘ማሕታ’ ዝነበረ ቀዋሚ ቴማታት 
ምስ እንርኢ፡ “ብዘይ ሰውራዊ 
ክልሰ-ሓሳብ ሰውራዊ ምንቅስቓስ 
የልቦን” ዝብል ኣብቲ ቀዳማይ 
ገጽ ናይታ መጽሔት ኣሎ። ኣብቲ 
ካልኣይ ገጽ ናይታ መጽሔት ድማ፡ 
“ክልሰ ሓሳብ ኣብ ሓፋሽ ምስ 
ዝሰርጽ ናብ ነገራዊ ሓይሊ ይቕየር! 
ዝብል ነይሩ።

ብተወሳኺ ኣብኡ ሓንቲ ስእሊ 

ኣላ። እታ ስእሊ ባንዴራ ህዝባዊ 
ግንባር፡ እጅግኡ ዝሰብሰበ ተጋዳላይ 
ምስ ዕጥቁ፡ ብጸጋማይ ኢዱ ከላሽን 
ብየማናይ ኢዱ ድማ መጽሓፍ 
ዝሓዘ፡ ነቲ መጽሓፍ ድማ ናይ 
ትሽዓተ ብሄራት ኣእዳው “ሃባ ሃባ” 
እናበላን ካልእን ስእሊ ይረአ። 
ኣብ ታሕተዋይ ወገን ድማ ሓደ 
ፍሩይ ጽሑፍ ማለት እቲ ፍሉጥ 
ቴማ “ሓፋሽ ይንቃሕ ይወደብ 

ይተዓጠቕ!” ዝብል እዩ።

ድሕሪ ምዝላቕ ኣብ ተጋደልትን 
ህዝብን ቅኑዕ ኣገባብ ቃልሲ 
ንምብራህን ብዛዕባ ኣገዳስነት 
ስትራተጂካዊ ምዝላቕ ኣፍልጦ 
ንምስፋሕን፡ ብዙሕ ናይ ሰሚናር 
ኣርእስትታት ይዳሎ ነይሩ። 
በዚ ከኣ ብዛዕባ ምዝላቕ፡ ህሉው 
ኵነታት ደርግ፡ ዝተናውሐ ኲናት፡ 
መድረኽ ጃልነት፡ መርዓ ወዘተ. 
ዝብሉ ኣርእስትታት ሰሚናራት 
እናተገብረሎም፡ ኣብ መንጎ 
ተጋደልቲ ሰፊሕ ዘተ ተኻዪዱሎም። 
እታ ብፖለቲካዊ ቤት-ጽሕፈት 
እትዳሎ ዝነበረት ወግዓዊት ልሳን 
ህዝባዊ ግንባር “ማሕታ” ድሕሪ 
መስከረም 1978 በዚ ጨንፈር’ዚ 
ክትዳሎ ጀመረት። ኣብዚ 
መድረኽ’ዚ፡ ገለ ናይ ፖለቲካዊ 
ትምህርቲ መጽሓፍቲ’ውን፡ ናብ 
ቋንቋታት ትግረ፡ ዓረብን ኩናማን 
ክትርጐም ክኢሉ ነበረ።

እቐዲሙ ብዛዕባ ሕብረተስብ ወይ 
ብሄራት ኤርትራ ዝቐርብ ዝነበረ 
ጽሑፋት፡ ወጻእተኛታት ኣብ 
ዝገብሩዎ መጽናዕትታት ይምርኰስ 
ስለ ዝነበረ፡ ዓበይቲ ሕጽረታት ስለ 
ዝነበሮ፡ ምርምራዊ ተበግሶ ክውሰድ 
ነበሮ። ብ1980 ኣብ ሓራ ቦታታት 
ንመውስቦ፡ ስነ-ጥበብ፡ ውርሻ፡ ሞት፡ 
በዓላት፡ ማሪት፡ ቋንቋ ስፖርት፡ 
ሃይማኖት ወዘተ ዝድህስስ ኣፈናዊ 
መጽናዕቲ ተኻየደ። ኣብ 1983 
እውን፡ ህዝባዊ ግንባር ኣብ ሓራ 
ቦታታት ዘሕድሮ ዝነበረ ጽልዋ 
ንምፍላጥ ኣብ ትምህርቲ፡ ቊጠባ፡ 
ባህሊ ዘድሃበ ካልእ መጽናዕቲ 
ተኻየደ። ኵለን ክፍልታት ህዝባዊ 
ግንባር ንሞያአን ዝምልከት 
ጽሑፋት ካብ እንግሊዘኛ ኣብ 
ዝትርጐመሉ ዝነበረ እዋን፡ ዘጸግመን 
ትርጕማት ይሓታ ነበራ’ሞ፡ ነዚ 
ሓበራዊ ፍታሕ ንምምጻእ፡ Oxf-
ford English Dictionary ናብ 
ትግርኛን ዓረብኛን ተተርጐመ። 
ምድላው ናይዚ መዝገበ-ቃላት’ዚ፡ 

ካብ ታሪኽ ሰውራና
መሓመድ እድሪስ

ሌላ ምስ ደጀንን ክፍልታትን ህዝባዊ ግንባርመበል 11 ክፋል

ስእሊ፡ ጨ/ስእሊ ሚ/ዜና

• ጨንፈር ፖለቲካዊ ምንቕቓሕ
እዚ ጨንፈር’ዚ ድሕሪ ካልኣይን 

ሓድነታውን ጉባኤ ዝቖመ ኮይኑ፡ 
ዕማማቱ ምስቲ ኣቐዲሙ ኣብ 
ክፍሊ ፖለቲካዊ ምንቕቓሕን 
ትምህርትን ባህልን ዝነበረ 
ጨንፈር ምርምርን ትርጕምን 
ተመላላኢ ባህሪ ዝነበሮ እዩ። ኣብ 
ርእሲ’ቲ መጽሔት “ሓርበኛ” ናይ 
ምስንዳእ ዕማሙ፡ ዝተፈላለዩ ናይ 
መጽናዕቲ ውጽኢታት ዝዀኑ 
መጽሓፍቲ’ውን ኣሕቲሙ እዩ። 
ታሪኽ ኤርትራ ክሳብ 16 ዘመን፡ 
ታሪኽ ኤርትራ ካብ 16-19 
ዘመን፡ ኢጣልያዊ መግዛእቲ ኣብ 
ኤርትራ፡ ምምሕዳር ብሪጣንያ ኣብ 
ኤርትራ፡ መድረኽ ፈደረሽንን 
ጐበጣን ኤርትራ ብኢትዮጵያን 
ዝብሉ መጽናዕታዊ ጽሑፋት ከኣ፡ 
ገለ ካብቶም ጐሊሖም ዝጥቀሱ 
እዮም።

እቲ ኣብ 1976 ክሳብ 1987 
ምርምርን ትርጕምን ዝበሃል ዝነበረ 
ጨንፈር ካብ ዝቖመሉ 1976 ጀሚሩ 

ክሳብ መወዳእታ 1980ታት ብዙሕ 
ማርክሳዊ ሰውራዊ መጽሓፍቲ 
ተርጒሙ እዩ። ነቲ ዝካየድ 
ዝነበረ መስርሕ ትርጕም ዝሕግዝ 
ፖለቲካዊ መዝገበ-ቃላት’ውን 
ኣዳልዩ። ቀዳማይን ካልኣይን 
መጽሓፍ ፖለቲካዊ ትምህርቲ 
ድማ ኣሕቲሙ። ጐድኒ-ጐድኒ 
ናይ ትርጕም ስርሓት’ውን ኣባላት 
ናይዚ ጨንፈር’ዚ፡ ‘ተጋዳላይ’፡ 
‘ፊተወራሪ’ ኣብ ዝበሃላ መጽሔታት 
ዓንቀጻትን ትርጉማትን የበርክቱ። 
ካብ ናብ ትግርኛ-ዓረብኛ ጽሑፋት 
እውን፡ ይትርጕሙ ነይሮም። እዘን 
መጽሔታት’ዚኣን ኣብ ደሓር እዋን 
ኣስማተን ቀዪረን እየን። ውሽጣዊት 
መጽሔት ‘ተጋዳላይ’ ድሕሪ 
ግንቦት 1975 ‘ማሕታ’፡ ድሕሪ 
1987 ከኣ ‘ሓርበኛ’ ክትበሃል 
እንከላ፡ ‘ፊተወራሪ’ ድማ ‘መሪሕ’ 
ጸኒሓ ከኣ ‘ሳግም’ ተባህለት። እታ 
ብዜና እትዳሎ ዝነበረት ‘ፍጻመታት’ 
እውን፡ ብቐጻሊ እትሕተም ዝነበረት 
መጽሔት እያ።

ብጨንፈር ፖለቲካዊ ምንቕቓሕ 

ስትራተጂካዊ ምዝላቕ ዝብል ዓንቀጽ

2ይ ገጽ1ይ ገጽ

 ኣብ ዝሓለፈ ሕታማት ካብቶም 11 ክፍልታት ህዝባዊ ግንባር፡ 3 ክፍልታት፡ ክፍሊ ህዝባዊ ምምሕዳር፡ ክፍሊ ቍጠባ 
ከምኡ’ውን፡ ክፍሊ ሓለዋ ጥዕና ርኢና ነይርና። ኣብዚ ብቐጻሊ ዝቕርብ ዘሎ ሕታማትና ድማ፡ ምስ ክፍሊ ሃገራዊ መርሓን 
ጨንፈራቱን ዘላሊ ኮይኑ፡ ኣብ ዝሓለፈ ብዛዕባ ጨናፍር ትምህርቲን ዜናን ህዝባዊ ግንባርን ኣመሰራርታኡን ምዕባለኡን 
ርኢና ነይርና። ኣብዚ ናይ ሎሚ ሕታም፡ ብዛዕባ ጨንፈር ፖለቲካዊ ምንቕቓሕ ክንርኢ ኢና። 

ኣብ ዝሰዓቡ ዝተፈላለዩ ናይ ጽሑፍ 
ስርሓት ኣገዳሲ ተራ ተጻዊቱ እዩ።

ኣብ ሮማ - ኢጣልያ ዝመደብሩ 
ማእከል ምርምርን ሓበሬታን 
ኤርትራ (RICE – Research 

ካብ ሰነዳት ስእልታት ሰውራ

እዛ ንርእያ ዘለና ስእሊ፡ 
ተጋዳላይ ነቲ ኣብ ውግእ 
ዝተወግአ ብጻዩ ኣብ ዝባኑ 
ተሰኪሙ፡ ናብ ውሕስነት 
ዘለዎ ቦታ እናኣውጸኦ 
እተርኢ ኮይና፡ ተጋዳላይ፡ 
ኣብ እዋን ውግእ ኵነታት 
ዝጸንከረ እንተጸንከረ፡ ውጉእ 
ወይ ስዉእ ብጻዩ ንጸላኢ 
ገዲፉ ዘይወጸኣሉ ልምዲ ወይ 
ሰውራዊ ባህሊ ነበሮ። ከምኡ 
ስለ ዝኾነ ድማ’ዩ ተጋዳላይ 
ምእንቲ ብጻዩ ህይወቱ ዘወፊ 
ዝነበረ። 

እዛ ስእሊ እዚኣ ድማ፡ ሓንቲ 
ካብ ህያው ምስክር ባህሊ 
ተወፋይነት ሓርበኛታትና 
እያ። ተጋዳላይ ኣብ ምድሓን ብጻዩተጋዳላይ ኣብ ምድሓን ብጻዩ

መልሲታት፡ ካብ ታሪኽ ሰውራናመልሲታት፡ ካብ ታሪኽ ሰውራና

Information Center of Eri-
itrea) እውን፡ ብዛዕባ ኤርትራን 
ሰውራ ኤርትራን ተወሳኺ ሓበሬታ 
ዝህብ ዝነበረ ትካል ሓበሬታን 
ምርምርን እዩ። እዚ ኣካል ጨንፈር 
ምርምርን ትርጕምን ዝዀነ ትካል፡ 
ብእንግሊዝኛ ዝወጽእ ወርሓዊ 
መጽሔት ዝነበሮ ኰይኑ፡ ብዙሓት 
ኣዕሩኽ ኤርትራ ዝሳተፉዎ 
ሰሚናራት እውን የካይድ ነበረ። 
ኣብ 1983 ኣብ ሜዳ ናይ ምርምር 
ሰሚናር ክወድብ እንከሎ፡ ኣብ 
1988 ከኣ፡ ኣብ ቤት-ትምህርቲ ስነ-
ኪነት ኣህጉራዊ ዋዕላ ወዲቡ ከም 
ዘካየደ ይፍለጥ።

ጨንፈር ምርምርን ትርጕምን 
ሃገራውያን ቋንቋታት ኣብ 
ዝተፈላለየ ዓውድታት ፍልጠት 
ብብዝሒ ንኽጻሓፈሎም ብዝገበሮ 
ጻዕሪ፡ ንዕብየቶም ዓቢ ኣበርክቶ 
ገይሩ እዩ። ኣብ 1987 ከኣ፡ ንሰነዳት 
ዜና፡ ፖለቲካዊ ምንቕቓሕን ካልእን 
ኣኪቡ፡ ማእከል ምርምርን 
ሓበሬታን ኤርትራ ተባሂሉ፡ ካብ 
ኣራግ ናብ ህምቦል ግዒዙ ድማ፡ 
ንጥፈታቱ ቀጸለ።

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

VACANCY ANNOUNCEMENT

Asmara Mining Share Company is inviting 
applicants for the following position.

ERT Coordinator Advisor
Number required – (01)
Type of contract – Definite (2 Years)

Major Duties and responsibilities
•	 Establish and implement Mine Emergency Response Management 

inclusive of Emergency Preparedness to facilitate the safe, 
productive and sustained operations at Asmara Mining Share 
Company operations.

•	 Develop training plans for team members and coordinate the 
development of their skills. Draw a succession plan for identified 
national ERT Coordinator, mentor, coach, competently train and 
handover ERT team and activities.

TASK DESCRIPTION EXPANDED TO CORE PERFORMANCE 
AREA

•	 Draw a succession plan for identified national ERT Coordinator, 
mentor, coach, competently train and handover ERT team and 
activities

•	 Advice identified Coordinator to manage daily activities of the 
Emergency Response Training to ensure effective training of team 
members. 

•	 Develop the competencies of the emergency response team 
through competency-based training and assessment.

•	 Drive standards incorporating international best practice in 
Emergency Response.

Safety
•	 Provide leadership coaching to the team in Emergency Response
•	 Develop ERT in Emergency Management Plan scenarios
•	 Mentor senior and intermediate management team on Emergency 

management.
•	 Provide guidance for the ERT team to work with other 

departments.
•	 Mentor & Coaching ERT team members.

Training
•	 Develop and provide training for the Emergency Response Team
•	 Ensure training and mentoring plan is implemented to standard.
•	 Promote training of the National workforce to encourage ERT 

membership.
•	 Training of staff in all areas of Safety & Health.

Management
•	 Coach national Coordinator to manage HR issues for the ERT team 

and co-ordinate with HR as required.
•	 Advise national Coordinator to manage compliance with the 

procedures of ERT team.
•	 Manage the work capability and availability of the ERT team.

Reporting
•	 Mentor national Coordinator to prepare monthly and quarterly 

reports with respect to ERT preparedness and activities.
Develop Standards

•	 Coach national Coordinator to ensure compliance with local and 
international legislation and develop relationships with local 
authorities and other stakeholders.

•	 Coach national Coordinator to develop new policies and 
procedures in line with international standards.

Profile: Qualifications and Experience

Formal Education, 
Certifications or 
Equivalents

•	 Formal qualifications in occupational 
health and safety or similar

•	 Specialist training in Emergency 
Response related subjects

Working Experience – 
Nature & Length

•	 10 years’ experience in large open-pit 
and underground mining with 8 years 
in Emergency Response. 

•	 Experienced in Mines Rescue Teams 
and Emergency Preparedness.

•	 Working knowledge in operation and 
risked associated with heavy mining 
equipment 

Technical Skills •	 Leadership and coaching skills in multi-
disciplinary environment.

•	 Analytical skills
•	 Attention to detail
•	 Plan, organize and execution skills
•	 Valid Driver’s License
•	 Computer Literacy (MS Office – 

Intermediate, Excel)
•	 Emergency Response and Management 

skills
Behavioral Skills •	 Communication (read, write and speak 

English)
•	 Strong Supervisory skills. Get things done 

attitude.
•	 Good Interpersonal and mentoring skills
•	 Commitment to deliver on agreed targets
•	 Demonstrated team building and 

mentoring skills
•	 Well organized
•	 Commitment to nationalization of the 

workforce
General Information and other requirements:

	 Place of Work: AMSC Sites
	 Type of contract: Definite Period( 2 years)
	 Salary: As per the Company salary scale

Additional requirements for Nationals: 

•	 Having fulfilled his/her National Service obligation and 
provide evidence of release paper from the Ministry of 
Defense. 

•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card, etc.).
•	 Only shortlisted applicants would be considered as potential 

candidates for an interview.
•	 Application documents will not be returned to the sender.
•	 All applications should be sent through the post office.
•	 Deadline for application: 7 days from the day of publication 

in the Newspaper.

	 Address: Please mail your applications to:
                            Asmara Mining Share Company, 
                            P. O. Box 10688 Asmara, Eritrea

	 Applicants shall be required to send a copy to:
                            Mineral Resources Management
                            P.O. Box – 272
                            Asmara

	 Note to Eritrean applicants:  
                         Please send a copy of your application to
                         Aliens Employment Permit Affairs,
                         P. O. Box 7940 Asmara, Eritrea

ተራ ጥዑይ ኣእምሮ፡ ኣብ ምውናን ብሉጽ ህይወትተራ ጥዑይ ኣእምሮ፡ ኣብ ምውናን ብሉጽ ህይወት

ጋዜጠኛ ዳን ቡውትነር

ሉል ተስፋይ

ሚ/ዕ/ማ/ድሕነትን

ወዲ-ሰብ ብቑዕን ዝተማልአን ጥዕና 
ንምውናን፡ ኣካላዊ ንጥፈታት ከም 
ስፖርታዊ ምንቕስቓስን ስራሕን፡ 
ኣእምሮኣዊ ንጥፈታት ከም ምንባብ፡ 
ምዝካር፡ ምስትንታን ዝኣመሰሉን ካልእን 
ብምዝውታር፡ ኩሉ መዳያዊ ድሕነትን 
ጥዕናን ህይወቱ ናይ ምርግጋጽ ሓላፍነት 
ኣለዎ። ክላሲካዊ ምስላ ኤውሮጳውያን፡ 
ንኣገዳስነት ጥዑይ ኣእምሮን ኣካልን 
ክገልጽ ከሎ፡ “ዝተረጋግአን ጥዑይን 
ኣካላት፡ ብዘይተረጋግአ ኣእምሮ 
ምፍጣር ኣይከኣልን” ክብል የመልክት። 
እዚ፡ መርኣያ ጥዕና ኣእምሮ፡ ኣብ ኩሉ 
መዳያዊ ጥዕና ኣካላትን ህይወትን ዘለዎ 
ኣገዳስነት እዩ።

ዳን ቡውትነር፡ ዝተባህለ ኣብ ቻነል 
ናሽናል ጂኦግራፊ ከም ጋዜጠኛ ኮይነ 
ዝዓየየ እንግሊዛዊ ክኢላ፡ ናብ ሓሙሽተ 
ሃገራት ዓለም ብምንቅስቓስ፡ ምስጢር 
ነዊሕ ዕምሪ ሰባት ንምፍላጥ መጽናዕታት 
ብምክያድ “እተን ሰማያዊ ዞባታት” 
ዝተባህለት መጽሓፍ ኣሕቲሙ ነይሩ። 
ኣብ መጽናዕቱ ዳን ቡውትነር፡ ናብ 
ጃፓን (ኦኪናዋ)፡ ኣመሪካ (ሎማ ሊንዳ፡ 
ካሊፎርንያ)፡ ኢጣልያ (ሳርዲንያ)፡ ግሪኽ 
(ኢካርያ)፡ ኮስታሪካ (ኒኮያ) ተንቀሳቒሱ፡ 
ኣብ’ዘን ሃገራት ኣብ ዝርከባ ከተማታት፡ 
ሰባት ስለምንታይ ነዊሕ ዕምሪ ይነብሩ 
ዳህሳስ ኣካይዱ ነይሩ።

ኣብቲ ዘካየዶ መጽናዕቲ፡ ኣብ’ዘን 
ከተማታት ዝርከቡ ሰባት፡ ነዊሕ ዕድመ 
ዝነብርሉ ረቛሒታት፡ ጥዑይ ኣመጋግባ 
ምውናን (ስብሒን ቅብኣትን ዝበዝሖ፡ 
ኮለስትሮል ዘጋድድ ዕሹግ መግብታት 
ምውጋድ)፡ ኣካላዊ ምንቅስቓስ ምክያድ፡ 
ድልዱል ማሕበራዊ ምትእስሳር 
ምውናን፡ ንጥፈታት ምግራብ ምክያድ፡ 
ጸቕጢ ኣእምሮ ምጉዳል፡ ኣልኮላዊ 
መስተን ሽጋራን ምውጋድ፡ ስሩዕ 
ኣደቓቕሳ ምውናን፡ መበቆላውያን 
ባህሊ፡ ክብርታት፡ ሃይማኖት፡ ሕብረተሰብ 
ምዕቃብን ምክንኻንን፡ መሰረታውያን 
ረቛሒታት ምንባሮም ይጠቅስ። ካብቶም 
ኣብ መጽናዕቲ ዳን ቡውትነር ብዝያዳ 
ዝተተኮረሎም፡ ኣገባባት ምውናን ብሉጽ 
ህይወት ግን፡ ጸቕጥን ቅዛነትን ዘለዎ ቅዲ 
ህይወት ምውጋድ ምዃኑ ይግለጽ።

ኣእምሮ፡ ዓንዲ ሕቖን ሞተርን 
ህይወት ወዲ-ሰብ ተባሂሉ ዝጥቀስ 
ክፋል ኣካላት እዩ። ኣእምሮ፡ ንጥፈታት 
ኣካላት ኣብ ምምእዛንን፡ ምቁጽጻርን ዓቢ 
ተራ ይጻወት። ጥዕና ኣእምሮ፡ ቀጻሊ 
ምሕላውን፡ ምክንኻንን ኣገዳሲ ምዃኑ 
ይጥቀስ። ኣእምሮ፡ ብኣሉታዊ ሓሳባት 
ኣብ ዝመልኣሉ እዋን፡ ኣሉታዊ ስምዒት 
ብምምንጫው፡ ሰባት ኣሉታዊ ህይወት 
ክህልዎምን፡ ኣብ ማሕበራዊ ህይወቶምን 
ዝምድናታቶምን፡ ክሽገሩን ይገብር።
ካብ ኣእምሮ ናብ ኣካላት መልእኽታት 

ብምትሕልላፍ፡ ዓቢ ተራ ዝጻወቱ፡ 
ኒሮትራንስሚተራት ዝስመዩ፡ መትንታት 
ኣእምሮ፡ ኣእምሮ ብኣሉታዊ ኣተሓሳስባ 
ኣብ ዝመልኣሉ ህሞት፡ ናብ ካልእ ክፋል 
ኣካላት ዘመሓላልፍዎ መልእኽታት፡ 
ኣሉታዊ ስለዝኸውን፡ ሰባት ኣሉታዊ 
ባህሪን ስምዒታትን ከንጸባርቑ ይድርኹ።
እወታዊ ኣተሓሳስባ፡ ኣብ ኣእምሮ ኣብ 

ዝምንጭወሉ እዋን፡ ምንጪ እወታዊ 
ባህርን ስምዒታትን ብምዃን፡ ሰባት ርጉእ 
ኣእምሮ ክውንኑን፡ ዕግበትን ደስታን 

ዘለዎ ህይወት ክመርሑን የኽእል። 
እዚ ድማ፡ ኣብ ማእከል ሕብረተሰብ፡ 
ኣብ ዝነብርሉ እዋናት ዝያዳ ኣፍረይትን 
ብቑዓትን ክኾኑ ይገብር።

ብርክት ዝበለ ክኢላታት ስነ-ኣእምሮ፡ 
ኣብ ምምዕባል እወታዊ ኣተሓሳስባ፡ 
ቈልዑን ህጻናትን ዝዓበየ መወከሲ 
ክንገብሮም ከም እንኽእል ይገልጹ። 
ናይዚ መሰረታዊ ምኽንያት ድማ፡ 
ህጻናት ጻዕዳን ዘይተበከለን ኣእምሮ 
ስለዝውንኑ፡ ዝውንንዎ ኣተሓሳስባ 
ዝበዝሕ እዋን እወታዊ ብምዃኑ እዩ። 
ብዘይካ’ዚ፡ ህጻናት ሓድሽ ነገር ናይ 
ምፍታንን፡ ብቕንዕና ናይ ምሕታትን 
ምምሃርን ሸውሃት ስለውንኑ፡ ርጉእ 
ኣእምሮን ኣካልን ኣብ ምውናን፡ ዕውታት 
ክኾኑ ተኽእሎ ኣሎ።

ኣእምሮ፡ ንጥፈታቱ ብጥዕና ኣብ 
ዘሰላስለሉ እዋን፡ ንሰባት ዝያዳ 
ወድዓውያንን መጎታውያንን ክገብሮም 
ዓቢ ተኽእሎ ኣሎ። ኣብ ዝተፈላለየ 
ህሞት፡ ኣብ ኣእምሮ ዝምንጭው ሓሳባት፡ 
ብዝግባእ እንተ ዘይተማእዚኖም፡ ናብ 
ባዕላዊ ትንታነ ብምምራሕ፡ ንሰባት ናብ 
ፈንጠዝያዊ ህይወት ብምምራሕ፡ ናብ 
ዕዋጀ (delusion) ዝበሃል ኣእምሮኣዊ 
ጸገም ክመርሑ ይኽእሉ።

ኣብ ቀረባ ዓመታት፡ ኣብ ሃገረ ጃፓን 
ኣብ ዝተገብረ መጽናዕቲ፡ ኣስታት 
1 ሚልዮን ዝበጽሑ፡ ደቂ ተባዕትዮ 
ብዘጋጠሞም ምስ ዕዋጀ፡ ቅዛነት፡ ጽምዋ፡ 
ዝትሓሓዝ ኣእምሮኣዊ ጸገማት፡ ነብሰ 
ተነጽሎ ብምክያድ፡ ካብ ሰባት ርሒቖም፡ 
ኣብ ኣባይቶም ነብሶም ብምዕጻዎም፡ 
ብቛንቋ ጃፓን “ሂኪኮሞሪ” ብዝበሃል 
ኣእምሮኣውን ማሕበራውን ጸገም ከም 
ዝተጠቕዑ ኣብታ ሃገር ዝተኻየዱ 
መጽናዕታት ይሕብሩ።

ኣብ ብኢንዱስትሪ ዝማዕበሉ ሃገራት 
ዓለም ዝረአ ዘሎ ልዕሊ ንቡር ተጠቃምነት 
ቴክኖሎጅያዊ ፍርያትን፡ ኢንተርነትን፡ 
ብርክት ዝበሉ ቈልዑን መንእሰያትን 
እተን ሃገራት፡ ብቕዛነት፡ ጸቕጢ፡ ስእነት 
ድቃስ፡ ዕዋጀ፡ ዝንባለታት ነብሰ ቅትለት፡ 
‘ኦብሰሲቨ ኮምፐልሲቨ ዲሶርደር’፡ 
ግልፍተኛ (ክቱር ምጥርጣር)፡ ክረሻ፡ 
ልዑል ጸቕጢ ደም፡ ሽኮር ብዝኣመሰሉ 

ጥዕናውን ኣእምሮኣውን ጸገማት ኣብ 
ምስቓይ ከምዝርከቡ መጽናዕታት 
የረጋግጹ።
ብርክት ዝበለ ሰዓታት ኣብ ማሕበራዊ 

መራኸቢታት ብምሕላፍን፡ ልዕሊ ንቡር 
ቅዲ ህይወት ህቡባት ሰባት ካብ ምዕዛብን 
ዝተላዕለ፡ ምስ ዕዋጀ ዝተሓሓዝ ጸገማት 
ኣእምሮ ዘማዕበሉ መንእሰያትን ቈልዑን፡ 

ኣብ ብኢንዱስትሪ ዝማዕበላ ሃገራት 
ብብዝሒ ይርከቡ።

ገለ መርኣያ ናይዚ ድማ፡ “ኤሮቶማንያ” 
ዝበሃል እዩ። እዚ ስነ-ኣእምሮኣዊ ጸገም፡ 
እቲ ግዳይ ዝኾነ ሰብ፡ ምስኡ ብኣካል 
ዘየለን፡ ዘይፈልጦን ህቡብ ሰብ፡ ምስኡ 
ኣብ ፍቕሪ ከም ዝወደቐ ክርዳእ 
ከሎ ዝጋጥም እዩ። ብዙሓት ቅዲ 
ህይወት ናይ ህቡባት ስፖርተኛታት፡ 
ተዋሳእቲ፡ ደረፍቲ ብመንገዲ ማሕበራዊ 
መራኸቢታትን ኢንተርነትን ከከታተሉ 
ዝውዕሉ ዜጋታት ምዕራብ ዝኾኑ 
መንእሰያትን ቈልዑን፡ ካብ ግብራዊ 
ዓለም ብምርሓቕ፡ ኣብ ዘይጭበጥ 

ህውተታ ብምእታው፡ ግዳያት ናይ 
ከምዚ ዝኣመሰለ ጸገማት ክኾኑ ክኢሎም 
እዮም።
ዶክተር ጆሴፍ ማርፊ ዝተባህለ 

ኣመሪካዊ ክኢላ፡ “ሓይሊ ትሕተ 
ውኖ ኣእምሮኻ”፡ ኣብ ዝተሰምየ 
መጽሓፉ፡ ብዛዕባ ኣገዳስነት ኣእምሮ 
ክዛረብ ከሎ፡ “እቲ ዝበለጸ ብተፈጥሮ 

ንደቂ ሰብ ዝተዋህበ ጸጋ፡ ኣእምሮ እዩ” 
ክብል ይዛረብ። ኣስዒቡ ድማ፡ ዓወትን 
ውድቀትን ናይ ሰባት ኣብ ዕለታዊ 
ህይወቶም፡ ብዝውንንዎ ኣተሓሳስባን 
ኣጠቓቕማን ኣእምሮኦም ከምዝውሰን 
ይገልጽ።

ዶክተር ጆሴፍ ማርፊ፡ ትሕተ ውኖ 
ክፋል ኣእምሮ ብዝግባእ እንተተማእዚኑ፡ 
ዝኽርታት፡ ድሌታት፡ ተመኩሮታት፡ 
ሃንቀውታ፡ ትጽቢታት፡ ቅጅለታዊ ዓቕሚ፡ 
ናይ ወዲ-ሰብ ዝምዝግብ ክፋል ኣእምሮ 
ብምዃኑ፡ ኣብ ዓወትን ውድቀትን ሰባት 
ወሳኒ ተራ ከም ዝጻወት የመልክት። 
ብዘይካ’ዚ፡ ብርክት ዝበሉ ንጥፈታት 
ኣካላት ከም ስርዓተ ዑደት ደም፡ ስርዓተ 
ምሕቃቕ መግቢ፡ ምፍራይ ወሃዮታት 
ጸጉርን ጸፍርን፡ ምቁጽጻር ህርመት ልቢ፡ 
ዝኣመሰሉን ካልእን ከም ዘመሓድር’ውን 
ይገልጽ።

ምፍጣር ብቑዕ ማሕበራዊ 
ዝምድናታትን ምትእስሳርን፡ ኣብ 
ጥዕና ኣእምሮን ኣካልን ወሳኒ ምዃኑ 
ብብርክት ዝበሉ ክኢላታት ይጠቕሱ። 
ሓደ ካብዚኦም ማርክ ማንሰን እዩ። 
ማርክ ማንሰን ኣብ ዙርያ ማሕበራዊ 
ምትእስሳርን ዝምድናታትን ኣመልኪቱ 
ኣብ ዘካየዶ መጽናዕቲ፡ ኣስታት ፍርቂ 
ኣብ መጽናዕቱ ዝተሳተፉ ኣመሪካውያን 
መንእሰያት፡ ብጽምዋን ንሱ ዘስዕቦ 
ኣእምሮኣዊ ጸገማትን ከምዝሳቐዩ 
ይገልጽ። 
ኣስዒቡ ማርክ ማንሰን፡ “ወዲ-ሰብ ኣብ 

21 ክፍለ ዘመን ኣብ ጥርዚ ምዕባለን 
ብልጽግናን ኣብ ዝበጽሓሉ እዋናት፡ 
ውልቃውነትን ነገራውነትን ብምብዝሑ፡ 
ግዳይ ብርክት ዝበለ ኣካላውን 
ኣእምሮኣውን ሕማማት ኮይኑ ይርከብ” 
ብምባል ነዚ ክስተት እዚ “ስግንጢርነት 
ገስጋስ” (progress paradox)፡ ዝብል 

ስያመ ሂብዎ ይርከብ።

ኣእምሮኣዊ ጸገማት ንምፍዋስ ተባሂሉ 
ካብ ዝተኣታተወ ካልእ ሜላታት፡ 
ምክያድ መጥባሕቲ ሓንጎል ምዃኑ 
ይጥቀስ። ኣንቶንዮ ኢጋስ ሞኒዝ 
ዝተባህለ፡ ፖርቱጋላዊ ክኢላ ስነ-መትኒ 
(ኒውሮሎጂስት)፡ ኣብ 1935 ዝመሃዞ 
“ሎውቦቶሚ” ዝበሃል ሜላ መጥባሕቲ 
ናይ ቅድሚት ክፋል ‘ሎብ’ ዝተባህለ 
ክፋል ኣእምሮ ነይሩ። እዚ ብኸም ቅዛነት፡ 
ክቱር ጸቕጢ፡ ዝንባለታት ነብሰ ቅትለት 
ብዝኣመሰሉ ኣእምሮኣዊ ጸገማት፡ ኣብ 
ዝሳቐዩ ዝነበሩ ሰባት ንዝካየድ ዝነበረ 
መጥባሕትታት የጠቓልል።

እዚ መጥባሕቲ ኣብ መጀመርያ 
ዓመታት ዕውዉት ብምምሳሉ፡ 
ንኣንቶንዮ ኢጋስ ሞኒዝ፡ ተዓዋቲ ሽልማት 
ኖቤል 1949 ክኸውን ኣኽኢልዎ 
ነይሩ። ድሒሩ ኣብ ዝሰዓበ ዓመታት 
ግን፡ ኣብቶም መጥባሕቲ ዝተኻየደሎም 
ሰባት ከቢድ መዘዛት ብምስዓብ፡ እቲ 
ንስምዒታት ዘማእዝንን ዝቈጻጸርን 
ናይ ቅድሚት “ሎብ” ዝተባህለ ክፋል 
ኣእምሮኦም ብመጥባሕቲ ብምእላዩ፡ 
ኣብ ተገንዝቦኣውን ስምዒታውን ዓቕሚ 
ናይቶም ሰባት ጉድኣት ብምውራድ 
ግዳያት ዝተፈላለየ ጸገማት ከም ዝኾኑ 
ገይሩ። 

ሕብረት ሶቭየት፡ ቀዳመይቲ ነቲ ሜላ 
መጥባሕቲ ዝተቓወመት ሃገር ነይራ። 
ጸኒሑ ድማ፡ ካብ 1960ታት ኣትሒዙ 
ብርክት ዝበላ ሃገራት ዓለም ነቲ ሜላ 
መጥባሕቲ ከም ዝኽልከል ገይረን። 
ኣብ ኣመሪካ፡ ካብ 1941 ክሳብ 1950 
ኣብ ዝነበረ ዓመታት፡ ኣስታት 20 
ሽሕ ሰባት መጥባሕቲ “ሎውቦቶሚ” 
ከምዝተኻየደሎም መጽናዕታት 
የረጋግጹ። ካብቶም መጥባሕቲ 
ዝተኻየደሎም ሰባት፡ ኣስታት 60 
ሚእታዊት ደቂ-ኣንስትዮ ምንባረን ድማ 
ይፍለጥ።

ኣብ ዝሰዓበ ዓመታት፡ ኣብ ዓውዲ ስነ-
ኣእምሮ ዝካየዱ ዝነበሩ ስነ-ፍልጠታዊ 
ምርምራትን መጽናዕታትን ብምዕባዮም፡ 
ኣብ ኣገባብ ሜላ ፍወሳ ኣእምሮኣዊ 
ጸገማት ዝውዕሉ፡ ከም ፍወሳ ተገንዝቦኣዊ 
ባህሪ (cognitive Behavioral thera-
py)፣ ሰባት ዝያዳ ነብሶምን ኩነታቶምን 
ክቕበሉ ዘኽእል ሜላ ፍወሳ (Accep-
tance and commitment therapy)፣ 
ብርክት ዝበሉ ጸረ-ቅዛነት መድሃኒታትን 
ካልእ ሜላታትን ብምዕባዩ፡ ጥዕና ኣእምሮ 
ሕብረተሰብ ዓለም፡ ኣብ ምምሕያሽ ኣብ 
ዝተገበረ ጻዕርታትን ስራሕን ወሳኒ ግደ 
ተጻዊቱ።  
ኣብ ዙርያ ምክንኻን ጥዕና ኣእምሮ 

ዘሎ ንቕሓት ንምዕባይ፡ ተራ ጥዑይ 
ኣእምሮ ኣብ ህላወ ብሉጽ ህይወት 
ምርዳእ መሰረታዊ ነገር እዩ። ጥዑይ 
ኣእምሮ፡ ጥዑይ ኣካላትን ህይወትን፡ 
ኣብ ምውናን ብዘለዎ ሰማይ ጠቀስ 
ተራ፡ ሕብረተሰብ ዝያዳ ኣፍራይ፡ ትጉህ፡ 
ትኩር፡ ብቑዕ፡ ጸዓተኛ፡ ንክኸውን፡ ኣብ 
ዙርያ ንጥፈታትን ኣገዳስነትን ጥዕና 
ኣእምሮ ዘለዎ ንቕሓት ንምብራኽ፡ 
ቀጻሊ ክጽዕተሉን ክጽዕረሉን ይግባእ።

መወከሲ፡ መወከሲ፡ 
- Dr. Josepf Murphy፡ Power of - Dr. Josepf Murphy፡ Power of 

your subconscious Mindyour subconscious Mind
 - Hector Garcia & Francesc  - Hector Garcia & Francesc 

Mirales፡ IkhigaiMirales፡ Ikhigai
 - Psychology facts - Psychology facts



ሓዳስ   ኤርትራ

ንኣፍቀርቲ መኸተ ጒስጢ 
ማዕረ እቲ መን ክዕወት’ዩ፧ 
ዝብል ትጽቢት፡ እዞም 
ከዋኽብቲ መኸተ ጒስጢ 
መዓስ እዮም ክፋለሙ 
ዝብል ሕቶ ነዊሕ ዝገበረ 
ሕንቅልሕንቅሊተይ’ዩ 
ኰይንዎም ጸኒሑ። ሕጂ ግን 
ብሓባር ኣብ ዝሃብዎ መግለጺ 
ወግዓዊ ዀይኑ።
ሻምፕዮን መኸተ ጒስጢ ከቢድ ሚዛን ዝዀኑ ታይሰን ፉሪን ኣንቶኒ ጆሽዋን፡ ድሕሪ’ቲ 

ነዊሕ ዝወሰደ ጽንጽንታ፡ ዝሓለፈ መዓልቲ ኣብ ሎንዶን ኣብ ዝሃብዎ መግለጺ፡ 11 ታሕሳስ 
2026 ኣብ ካርዲፍ ክቃለሱ ከም ዝወሰኑ ተገሊጹ።
ወዲ 36 ዓመት ኣንቶኒ ጆሽዋ፡ ንደገፍቶም ዝዀኑ ዜጋታት ብሪጣንያ ብምባል፡ እቲ 

ውድድር ኣብ ሃገሮም ክካየድ ከም ዝደለየ ጸብጻባት ገሊጾም። እንተዀነ እቲ ወዲ 38 ዓመት 
ታይሰን ፉሪ፡ ፈሪሑ ብምባል ክሓምዮ ተሰሚዑ። ታይሰን ፉሪ፡ “ንስኻ ካብዚ ቅልስ ንምውጻእ 
ድሕሪ መጋረጃ ኰይንካ በኺኻ ኢኻ። ኣነ ኣብ ዝዀነ ቦታ ክንቃለስ ነጊረካ’የ፡” ብምባል 
ንጆሽዋ ወቂስዎ።
እዞም ተጓሰጢ ኣብ ሜዳ መኸት ጒስጢ ክፋለሙ ምርኣይ ነዊሕ ዝገበረ ትምኒት ኰይኑ 

ምጽንሑ’ዩ ዝግለጽ። ወሃብቲ ውዕል፡ ኣወዓዋዕቲ ቦታን ግዜን እናመረጹ ብዙሕ ወረ ክዝርግሑ 
ጸኒሖም። እንተዀነ እቲ ባህጊ ዝተገበረሉ ውድድር ህያው ከይኰነ ጸኒሑ። ቅልስ ኣብ 
መንጐ ፉሪን ጆሽዋን ናይ ዓሰርተ ዓመት ዛንታ ከም ዘለዎ’ዩ ዝሕበር። ብፍላይ ካብ 2020 
ኣትሒዙ፡ ብናህሪ ክውረ ሓግዩን ከሪሙን። ብዝተፈላለየ ምኽንያት እናተሰጋገር ግን፡ ክሳዕ ሕጂ 
ከይተኻየደ ጸኒሑ። ሕጂ ሰዓቱ ዝኣኸለ ክመስል፡ ክልተኦም 11 ታሕሳስ ኣብ ካርዲፍ ክፋለሙ 
ምዃኖም ገሊጾም። ነቲ መዓስኮን እዮም ክቃለሱ፧ ዝብል ሕቶ ድማ፡ መንኮን እዩ ክዕወት ናብ 
ዝብል ተቐይሩ ይርከቡ።

ዓራግ፡ ሚልዮን ዓንደ ካብ ሳቡር፡ ሜሮን 
ሓለፎም ካብ ኣባሓኒ ተዓዊቶምሉ። 
ብተወሳኺ ደቂ-ተባዕትዮ ናይ 100፡ 

200ን 800ን፡ ደቂ-ኣንስትዮ ድማ ናይ 

200ን 800ን ሜትሮ ውድድር ጉያ እግሪ 
ኣካይደነ። ናትናኤል መብራህቱ ካብ ዓራግ፡ 
ተኽለ ብርሃነ ካብ ዋልታ፡ ኣቤል የማነ ካብ 
ኣባሓኒ ኣብ 100፡ ናትናኤል መብራህቱ 
ካብ ዓራግ፡ ተኽለ ብርሃነ ካብ ዋልታ፡ 
ዑስማን ሱሌማን ካብ ዒታሮ ኣብ 200፡ 
ማትያስ መንገሻ ካብ ሂምቦል፡ ሓበን ዘርኣይ 
ካብ ሳቡር፡ ኣሌክሳንደር ገብረክርስቶስ ካብ 
ዒታሮ ኣብ 800 ሜትሮ ተዓዊቶም። ፌሩዝ 
ተስፋይን ደሊና ዮሴፍን ካብ ዒታሮ፡ ሉልያ 
ወልደዮውሃንስ ካብ ዓራግ ኣብ 200፡ ልዋም 
ጸሃየ ካብ ዋልታ፡ ፊልማዊት ኣብርሃም ካብ 
ዓራግ፡ ሳምራዊት ተኽለኣብ ካብ ዒታሮ ከኣ፡ 
ኣብ 800 ሜትሮ ተዓዊተን። 
ኣብ ናይ 5000 ሜትሮ፡ ሙዚት ተስፋይ 

ካብ ሳቡር፡ ልዋም ጸሃየ ካብ ዋልታ፡ ኤዶም 
ኣለማዮ ካብ ሂምቦል ኣብ ናይ ደቂ-ኣንስትዮ፡ 
ኤቨንኤዘር ሙሴ ካብ ሂምቦል፡ ደጎል ተኽሉ 
ካብ ዒታሮ፡ ክብሮም ተስፋገርግሽ ካብ ሳቡር 
ኣብ ናይ ደቂ-ተባዕትዮ ተዓዊቶም።

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ጎደንናብድሆ፡ ከባቢ ሽዳ፡ (ጥቓ ኢንሹራንስ ነበር)
ጎደና 195፡6 ከባቢ ባሕቲ መስከረም፡ ጎኒ ቤት መግቢ ሊባኖስ
ጎደና ገጀረት -751 ጥቓ ፋብሪካ ፊኖ ቀይሕ ባሕሪ

123355
110740
188159

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ሂወት
ፋርማሲ ፋሚሊ
ፋርማሲ ዳህላክ

04/10/2026

ስፖርትስፖርት
ኣብርሃም ዮውሃንስ (ወዲ ዕቋር)ኣብርሃም ዮውሃንስ (ወዲ ዕቋር)

ስፖርትስፖርት
ውድድር ኣትለቲክስ 

ምምሕዳራዊ ክፍልታት ተዛዚሙ
ንሰለስተ መዓልቲ ዝተሰርዐ ውድድራት 

ኣትለቲክስ ምምሕዳራዊ ክፍልታት ሚኒስትሪ 
ምክልኻል፡ ትማሊ ቀዳም ኣብ ስታድዩም 
ኣስመራ ተዛዚሙ። 

በዚ መሰረት፣ ኣብ መሬት ዝላ ደቂ-ኣንስትዮ 
ፌሩዝ ተስፋይ ካብ ዒታሮ፡ ልዋም ስዩም ካብ 
ኣባሓኒ፡ ባና ሙሉጌታ ካብ ዒታሮ፡ ኣብ ናይ 
ደቂ ተባዕትዮ ድማ፡ ናትናኤል መብራህቱ 
ካብ ዓራግ፡ ኣዶናይ ኣፈወርቂ ካብ ሓሊበት፡ 
ቤንሁር ኣማን ካብ ዒታሮ ተዓዊቶም። 
ኣብ ዳርባ ጭማራ፡ ሓናን ሙሳ ካብ ኣባሓኒ፡ 
ሱዚ ጸጋይን ሮዳስ በራኺን ካብ ሳቡር ኣብ 
ናይ ደቂ-ኣንስትዮ፡ ተስፉ ኪዳነ ካብ ሂምቦል፡ 
ኮርዒዳ ኣፈወርቂ ካብ ሳቡር፡ ሜሮን ሓለፎም 
ካብ ኣባሓኒ ድማ፡ ኣብ ናይ ደቂ-ተባዕትዮ 
ዕውታት ኰይኖም።  
ኣብ ዳርባ ዲስካስ፡ ሮዳስ በራኺ ካብ ሳቡር፡ 

ፍናን ገብረንጉስ ካብ ኣባሓኒ፡ ደሊና ዓወት 
ካብ ሳቡር ከምእ’ውን ቴድሮስ ተኪኤ ካብ 
ዓራግ፡ ሚልዮን ዓንደን ሳሙኤል ከሰተን ካብ 
ሳቡር ቀዳሞት ሰለስተ ዕውታት ኰይኖም። 
ኣብ ዳርባ ዓረር ሱዚ ጸጋይ ካብ ሳቡር፡ ሰገን 
ኣብርሃለይ ካብ ዋልታ፡ ሓናን ሙሳ ካብ 
ኣባሓኒ ከምኡ ድማ፡ ቴድሮስ ተኪኤ ካብ 

ዕዉታት 10.000 ሜትሮዕዉታት 10.000 ሜትሮ

መዳለዊ ዘዋሪት ዋንጫ ዞባ ማእከል ፈሊሙ
ክልተ መደረኽ ዘለዎ መዳለዊ ዘዋሪት 

ዋንጫ ዞባ ማእከል 2026፡ ተቐዳደምቲ 
ማውንቴን ባይክ ትማሊ ቀዳም ብዘካየድዎ 
ውድድር ፈሊሙ። 
  25.2 ኪሎ ሜተር ካብ ዝሸፈኑ 

ተወዳደርቲ ምድብ 3፡ ያፌት ብርሃነ ካብ 
ትጽቢት፡ እሰይ ፍስሃየ ካብ ኣዱሊስ፡ ክብረት 
ሃብተገርግሽ ካብ ትጽቢት ንመቐዳድምቶም 
በሊጾም ብቐደም ተኸተል ሕንጻጽ ረጊጾም። 
35 ኪሎ ሜተር ካብ ዝሸፈኑ ምድብ 2 
ድማ፡ ሱራፊኤል ሰመረ ካብ ኣድማስ፡ 
ኣብርሃም ሃብተማርያም ካብ ትጽቢት፡ 
ናትናኤል በረኸት ካብ ዋርሳይ ዕውታት 
ኰይኖም። ደቂ-ኣንስትዮ ተቐዳደምቲ 32.4 
ኪሎ ሜተር ንምዝዋር ኣብ መስመር ክርከባ 
እንከለዋ፡ ማሙቕ ተወልደ ካብ ሰራይር ሳዋ 

ቀዲማ ሕንጻጽ ብምርጋጽ ተዓዊታ። ሜላት 
ጸጋይን ጽዮን የማነን ክልተአን ካብ ሳሊና 
ከኣ ስዒበናኣ።
ኣብ መወዳእታ ውድድሮም ዘካየዱ 

ኣብ ምድብ ሓደ ዝወዳደሩ ተቐዳደምቲ 
ነይሮም። እዞም ተወዳደርቲ 45 ኪሎ ሜተር 
ሸፊኖም። ኣዳም ተስፎም ካብ ኣርባዕተ 
ኣስመራ፡ ዮናታን የማነ ካብ ትጽቢት፡ ናኦድ 
በረኸት ብውልቂ ከኣ፡ ቀዳሞት ሰለስተ 
ዕውታት ኰይኖም። 
 ፈደረሽን ቅድድም ብሽክለታ ዞባ 

ማእከል፡ ሎሚ ሰንበት ኣብ ሰዓታት ቅድሚ 
ቀትሪ ኣብ ከባቢ ኢንሹራንስ፡ ተቐዳደምቲ 
‘ዳ ኮርሶ’ ናይ ኵሉ ምድብ ውድድሮም 
ከካይዱ ምዃኖም ኣብቲ ዝለኣኸልና ደብዳበ 
ሓቢሩ።

ስፖርታዊ ውድድራት እዚ ምዕራብ ይቕጽል
ኣብ ከተማ ባረንቱ ብግጥማት ኵዕሶ 

እግርን መርበብን ዝሰላሰል ዘሎ፡ ስፖርታዊ 
ቅነ ኣሃዱታት እዚ ምዕራብ፡ ብግጥማት ኵዕሶ 
እግሪ ቀጺሉ። 
 ፈለማ ንሜዳ ዝወረዳ ናይ ደቂ-ኣንስትዮ 

ጋንታታት ዛራን ሲሞቲን ነይረን። እታ ቅድሚ 

ዕረፍቲ ክልተ ሸቶታት ዘመዝገበት ሲሞቲ፡ 
ድሕሪ ዕረፍቲ ሰለስተ ሸቶታት ብምውሳኽ 
5ብ0 ተዓዊታ ወጺኣ። ቢሻን ገልዓሎን ኣብ 
ዘካየደኦ ጸወታ ድማ፡ ብሻ 1ብ0 ተዓዊታ። 
ንናይ ደቂ-ተባዕትዮ ጋንታታት ኮኾብን 
ዋልታ ኣብ ዘራኸበ ጸወታ ከኣ፡ ብናይ ሓባር 

ዓወት 2ብ2 ተዛዚሙ። ዱታን ገርሰትን ኣብ 
ዘካየድኦ ጸወታ፡ ገርሰት ነታ ኣብ መበል 89 
ደቒቕ ሓንቲ ሸቶ ዝረኸበት ዱታ፡ 3ብ1 
ረቲዓታ። ኣውላ ንካታይ 3ብ1 ክትረትዓ 
እንከላ፡ ዓዲ ሽሩም ንባርካ፡ ላልምባ ንሃዋሻይት 
ብተመሳሳሊ ውጽኢት 2ብ0 ተዓዊተን።

“ገና 70% ናይ ዓቕመይ ጥራይ’የ ኣርእየ ዘለኹ፡” ሲሰ
ኣብ ሳን ሲሮ ኣደናቒ ህይወት ጀሚሩ 

ዘሎ ኣልፋጆ ሲሰ፡ ገና እቲ ዝልዓለ ጫፍ 
ብቕዓቱ የርእይ ከም ዘየለ ብምሕባር፡ ኣብ 
ዝቕጽል ዘርእዮ ብቕዓት ከም ዘሎ ብምግላጽ 
ተኸላኸልቲ ‘ሰረ ኣ’ ክጥንቀቑ ሓቢሩ።
እዚ ኣብ ትሕቲ ሩበን ኣሞሪም ብሉጽ 

ብቕዓት ዘንጸባርቕ ዘሎ ኣከፋፋሊ፡ ኣብ 
ዝመጽእ ወርሓት ውልቃዊ ዕብየት ከርእይ 
ከም ዝዀነ’ዩ ዝገልጽ።
ወዲ 19 ዓመት ሲሰ፡ ኣንጻር ቶሪኖን 

ጁቬንቱስን ሸቶ ብምቚጻር፡ ነቲ ኣብ 
2017 ዝተትሓዘ ዝነኣሰ ኣመዝጋቢ ሸቶ 
ኤሲ ሚላን ክሰብሮ ክኢሉ’ዩ። ሲሰ፡ ኣብ 

መጻረየ ዋንጫ ኤውሮጳ ትሕቲ 21 
ዓመት፡ መዕወቲት ሸቶ ኢጣልያ ኣብ 
ልዕሊ ኣርማንያ ኣመዝጊቡ’ዩ። ድሕርዚ 
ግጥም ምስ ‘ራይ ስፖርት’ ኣብ ዝገበሮ 
ቃለ-መሕትት፡ “እዚ ዓመት ብዙሕ ደስታ 
ዘምጸኣትለ’ያ። ክሳዕ ሕጂ 70 ሚኢታዊት 
ናይ ዓቕመየ ጥራይ’የ ኣርእየ ዘለኹ፡ ካብዚ 
ዝበልጽ ክገብር ከም ዝኽእል ይፈልጥ’የ፡” 
ክብል ገሊጹ።
ብዘመዝገቦ ሸቶ ምሒር ከም ዝተሓጐሰ 

ዘተዛረበ ሲሰ፡ ኣብ ዝቕጽል ወርሓት ካልእ 
ዓቕምታቱ ከርእይ ምዃኑ ሓቢሩ።

ነዊሕ ትጽቢት ዝተገበረሉ መኸተ ጒስጢ ክካየድ’ዩ
ሓያል ምንቅጥቃት ኣብ ከርሲ ሪያል ማድሪድ
ኣሰልጣኒ ሪያል ማድሪድ ሆዜ ሞሪኖ 

ንቕልውላው ርያል ማድሪድ ዝፈትሑ 
ኣርባዕተ ተጻወትቲ ከም ዘለለየ ተሓቢሩ። 
በዚ ከኣ ድሕሪ ኣህጉራዊ ግጥማት 
ንኸዋኽብቲ ተጻወትቲ ሪያል ማድሪድ 
ዘሕዝን ዜና ይጽበዮም ከም ዘሎ ማዕከናት 
ዜና ገሊጸን። ብዙሓት ወገናት ድማ፡ 
እዚ ዜና ኣብ ማእከል ሪያል ማድሪድ 
ሓያል ምንቅጥቃት ክፈጥር’ዩ ከም ዝብሉ 
ገይርዎም ኣሎ።
ሞሪኖ፡ ንማድሪድ ንነዊሕ ወቕቲ 

ጸገም ኰይንዋ ንዝጸንሐ ህንጸት ምጥቃዕ 
ንኽፈትሕ ጻዕርታት ክገብር’ዩ ጸኒሑ። 

ናይ ሊግ ግጥማት ብምኽንያት ኣህጉራዊ 
ግጥማት ይዕሪፍሉ ኣብ ዘሎ ግዜ ከኣ፡ ነቲ 
መፍትሒ ዝበሎ ከም ዝረኸበ ይሕበር 
ኣሎ። ሞሪኖ፡ ካብ ድሕሪት ጽሩይ ህንጸት 
ኵዕሶ ንምግባርን ናይ ኣንጻር ጋንታ ጸቕጢ 
ንምጽዋርን ዓሊሙ ብዝሓንጸጾ መደበ 
ኣከፋፈልቲ ዝጻወትዎ ግደ ዘርጊሑ’ሎ።
ብመሰረት ‘ዲፈንሳ ሰንትራላ’ 

ዝተባህለት ስጳኛዊት መርበብ ሓበሬታ 
ዝዘርግሓቶ ዜና፡ እቶም ህንጻት ምጥቃዕ 
ኣብ እንግድዐኦም ዝስከሙ ብሞሪኖ 
ዝተሓረዩ ኣርባዕተ ኣከፋፈልቲ፡ ኣርዳ 
ጉለር፡ በርናንዶ ሲልቫ፡ ጁድ በሊንግሃምን 

ፈደሪኮ ቫልቨርደን ምዃኖም ሓቢራ።
ቾመኒ፡ ሽሕ’ኳ ምክልኻል ንምሓዝ 

ግደ እንተለዎ፡ ብናይ ሞሪኖ ዓይኒ ግን፡ 
ኵዕሶ ኣብ ጸቕጢ ኣብ እትህልወሉ እቲ 
ዝድለ ብቕዓት የብሉን። በዚ ከኣ፡ ኣብ 
ናይ ዓወት ኣቃውማ ኣብ ዘለውሉ ግዜ 
ክጥቀመሉ ጥራይ ከም ዝደሊ ክፍለጥ 
ተኻኢሉ።
ሞሪኖ፡ እዞም ኣርባዕተ ተጻወትቲ 

ዝተፈላለየ ተራ ብምሓዝ ንሓላፍነት 
ህንጸት ምጥቃዕ ክሕዝዎ ወሲኑ ኣሎ። 
ውሳነ ሞሪኖ ብተጻወትቱ ከመይ ክረአዩ 
ዝመጽእ ሰሙን ዝውሰን ክኸውን’ዩ። 
እዚ ውሳነ ሞሪኖ ንመቐየሪ ክዳን ሪያል 
ማድሪድ ሓድሽ ‘ትያትር’ ከምጽኣሉ ከም 
ዝኽእል ግን፡ ግምት ብዙሓት’ዩ።

መደብ ጸወታመደብ ጸወታ
ሎሚሎሚ

ግሪኽ - ጀርመን 9፡45 ድ.ቐግሪኽ - ጀርመን 9፡45 ድ.ቐ
ሆላንድ - ሰርብያ 9፡45 ድ.ቐሆላንድ - ሰርብያ 9፡45 ድ.ቐ

ፖርቱጋል - ኖርወይ 9፡45 ድ.ቐፖርቱጋል - ኖርወይ 9፡45 ድ.ቐ

